
2025-YIL — ATROF-MUHITNI ASRASH VA “YASHIL“ IQTISODIYOT YILI
1991-yil 1-yanvardan chiqa boshlagan

O‘zbekiston —  
kelajagi  
buyuk  
davlat

Uchrashuv avvalida oliy martabali mehmon 
davlatimiz rahbariga Yevropa kengashi Prezidenti 
Antoniu Koshta va Yevropa komissiyasi Prezidenti 
Ursula fon der Lyayenning salomi va eng ezgu 
tilaklarini yetkazdi.

Joriy yil 3-4-aprel kunlari Samarqand shahrida 
“Markaziy Osiyo – Yevropa Ittifoqi” birinchi sammiti 
tadbirlarini o‘tkazish masalalariga alohida e’tibor 
qaratildi. 

Ashxobod shahrida o‘tgan vazirlar darajasidagi 
ko‘p tomonlama uchrashuvning samarali yakunlari 
yuksak baholandi.

Savdo va logistika, shu jumladan, Transkaspiy 
transport yo‘lagi salohiyatini ro‘yobga chiqarish, 
raqamlashtirish, “yashil” energetika, ekologiya, 
infratuzilmani modernizatsiya qilish va boshqa 
ustuvor yo‘nalishlarda ikki mintaqa o‘rtasidagi 
o‘zaro manfaatli hamkorlikni ilgari surish, tashabbus 
va loyihalarni amalga oshirishning samarali 
mexanizmlarini joriy qilish muhimligi qayd etildi.

O ‘zbek is tonn ing  E I  ins t i tu t la r i  b i lan 
munosabatlarini yanada chuqurlashtirish masalalari 
ko‘rib chiqildi.

Kengaytirilgan sheriklik va hamkorlik to‘g‘risidagi 
yangi bitimni qabul qilish hamda mamlakatimizning 
Jahon savdo tashkilotiga qo‘shilishi masalalari 
muhokama qilindi.

Xalqaro va mintaqaviy siyosatning dolzarb 
masalalari yuzasidan ham fikr almashildi. 

O‘ZBEKISTON YEVROPA ITTIFOQI INSTITUTLARI BILAN 
MUNOSABATLARNI YANADA CHUQURLASHTIRADI

O‘zbekiston Respublikasi Prezidenti Shavkat Mirziyoyev 27-mart kuni Yevropa Ittifoqining Tashqi ishlar 
va xavfsizlik siyosati bo‘yicha oliy vakili, Yevropa komissiyasi vitse-prezidenti Kaya Kallas boshchiligidagi 

delegatsiyani qabul qildi. Amaliy hamkorlikni kengaytirish va bo‘lajak qo‘shma tadbirlarga tayyorgarlik ko‘rish 
masalalari ko‘rib chiqildi.

O‘zbekiston Respublikasi Prezidenti  
Matbuot xizmati surati.

Ê ey ing i  pay t l a rda  umumiy  ta r i x , ma ’nav i y 
qadriyatlar birlashgan Markaziy Osiyo mamlakatlari 
munosabatlarida ulkan o‘zgarishlar ro‘y berdi. Xususan, 
2016-yilga qadar mavjud bo‘lgan muammolar bartaraf 
etildi. Ya’ni chorak asr davomida shakllangan “muzlar” 
oxirgi sakkiz yil ichida butunlay “eridi”. Mintaqa 
davlatlari rahbarlarining o‘zaro siyosiy muloqoti, bir-
birlariga bo‘lgan ishonchi, do‘stona munosabatlari 
mustahkamlandi. Shu oy oxirida qadimiy Xo‘jand 
shahrida bo‘l ib o‘tishi kuti layotgan O‘zbekiston, 
Toj ik iston va Qirg‘ iz iston yetakchi lar in ing uch 
tomonlama uchrashuvi bu borada yana bir amaliy 
qadam bo‘lishi, shubhasiz.

Mamlakat im izda energe t ika 
sohasida ko‘plab loyihalar amalga 
oshirilgani natijasida oxirgi besh yilda 
elektr energiyasi ishlab chiqarish 30 
foiz ko‘payib, 81,5 milliard kilovatt-
soatga yetdi. Oshib borayotgan 
talabni qondir ish uchun qayta 
tiklanadigan energiya manbalari 
ham faol rivojlantirilmoqda. Uning 
generatsiyadagi ulushi 16 foizga yetib, 
o‘tgan yili 3,2 gigavattli qo‘shimcha 
quvvat yaratildi.

Bu sohada uzoqni  ko‘z lash, 
kelajakka hozirdan zamin hozirlash 
kerak. 2035-yilda yurtimizda elektr 
is te ’mol i  121 mi l l iard k i lovat t -
soat bo‘lishi hisob-kitob qilingan. 
Shu bo is  energet ikan i  barcha 
yo‘nalishlarda rivojlantirish choralari 
ko‘rilmoqda.

Xususan, 2030-yilga borib, jami 
generatsiyada “yashil” energiya 
u lush in i  50  fo izga  ye tkaz ish 
rejalashtirilgan. Uzoq muddatda atom 
energiyasi bazaviy manbalardan biriga 
aylanishi ko‘zda tutilgan.

Davlatimiz tomonidan yoshlarning 
intellektual salohiyatini oshirish, 
ularni rag‘batlantirish bo‘yicha keng 
imkoniyatlar yaratilyapti. Jumladan, 
14 ta Prezident maktabi, 185 ta 
ixtisoslashtirilgan va 9 ta ijod maktabi 
tashkil etildi. Ulardagi o‘qitish va 
baholash tizimi 1 ming 500 ta 
umumta’lim maktabida ham joriy 
etildi. Iqtidorli bitiruvchilar uchun Yangi 
O‘zbekiston universiteti ochildi.

Bular – yoshlarimizning jahon 
darajasida bi l im ol ishi  uchun 
zamin. Endi ularni to‘g‘ri yo‘naltirib, 
dunyodagi eng ilg‘or universitetlarda 
o‘qishiga ko‘maklashish zarur.

O‘ tgan oyda yoshlar  b i lan 
uchrashuvda Prezidentimiz shu 
borada qator tashabbuslarni ilgari 
surgan edi. Taqdimotda buning amaliy 
va tashkiliy jihatlari ko‘rib chiqildi.

X u s u s a n ,  s h u  m a q s a d d a 
jor iy  y i l  sentyabrdan xalqaro 
maktab faoliyatini yo‘lga qo‘yish 
rejalashtirilmoqda. Bunga dastlab 
8-sinf bitiruvchilari orasidan eng 
iqtidorli 60 nafar o‘g‘il-qiz saralab 
olinadi. Ta’lim dasturi xalqaro andoza 
asosida 3 qismdan – asosiy fanlar, 
ixtisoslik fanlari, yetakchilik va ijtimoiy 
faollikni o‘rgatuvchi fanlardan iborat 
bo‘ladi. O‘quv yili 3 davrga bo‘linib, 11 
oy davom etadi.

Prezident imizning yana b i r 
tashabbusiga muvofiq, yoshlarimizni 
Amerikaning “Pechak ligasi” (The Ivy 
League) universitetlariga tayyorlash 
yo‘lga qo‘yiladi. Buning uchun 6 
bosqichli Milliy dastur qabul qilinadi. 

Tadb i rkor l i kn i  r i vo j lan t i r i sh ,  yer 
va inshootlardan samarali foydalanish 
maqsadida xususiylashtirish bo‘yicha 
keng ko‘lamli ishlar qilinmoqda. 2021 
– 2024-yillarda 47 trillion so‘mlik davlat 
aktivlari sotilgan. Bu – oldingi o‘n yillikdagi 
ko‘rsatkichdan 30 karra ko‘p.

Bular hisobiga davlat ishtirokidagi 
korxonalar  son i  2  kar ra  q isqard i , 
iqtisodiyotda davlat ulushi 13 foizga kamaydi. 
Xususiylashgan mulk samaradorligi ham bir 
necha barobar oshdi.

Oldinlari, asosan, kichik korxona va 
obyektlar sotilgan bo‘lsa, endilikda yirik 
davlat aktivlari ham sotuvga chiqarilmoqda. 
Jumladan, Qo‘ng‘irot soda zavodi, “Foton”, 
“O‘ztemiryo‘lkonteyner” kabi yirik korxonalar, 
“International” va “Lotte” mehmonxonalari 
xususiylashtirildi.

O‘tgan yili noyabrda ilk bor “xalq IPO”si 
bo‘yicha Tovar-xom ashyo birjasining 3 
milliondan ortiq aksiyalari aholiga sotildi, 11 
ming odam aksiyadorga aylandi.

Lekin hali tizimda kamchiliklar, hududlar va 
tarmoqlarda foydalanilmayotgan imkoniyatlar 
ko‘p. Bo‘sh turgan joylarni iqtisodiy aktivga 
aylantirish, auksionga qo‘yilgan tayyor 
binolarni sotishda sustkashliklar bor.

Masalan, hududning ixtisoslashuvi, 
kommunikatsiya o‘tkazish imkoniyati 
o‘rganilmasdan auksionga chiqarilgan 1,5 

ming gektar yer 1 yildan ortiq sotilmagan. 
4 mingta yer uchastkasini auksionga 
chiqarishda kelishish jarayonlari kechikkan. 
Vazirlar va hokimlar o‘tgan yili sotilishi 
kerak bo‘lgan 243 ta mulkni Davlat aktivlari 
agentligiga o‘tkazib bermagan.

Yirik davlat korxonalarida ham ishlar 
jadal emas. “Avtosanoat”, “Kimyosanoat”, 
“O‘zbekiston metallurgiya kombinati”, 
“O‘zbekneftgaz” kabi 22 ta korxona 
haligacha xalqaro moliyaviy hisobot 
yuritishga o‘tmagan. “O‘zbekiston pochtasi”, 
“Uzbekistan Airports”, “O‘zbekiston temir 
yo‘llari” haligacha kredit reytingi olmagan.

Tanqidiy ruhda o‘tgan yig‘ilishda bu kabi 
masalalarni hal etib, ishlarni jadallashtirish 
zarurligi ko‘rsatib o‘tildi. Xususiylashtirish 
sohasidagi 2025-yilgi maqsadlar belgilab 
olindi. Jumladan:

– 30 trillion so‘mlik davlat mulkini sotib, 
byudjetga kamida 10 trillion so‘m tushumni 
ta’minlash;

– 116 ta korxonadagi davlat ulushini va 
581 ta ko‘chmas mulk obyektini sotuvga 
chiqarish;

– 6,1 ming gektar yerni auksionga qo‘yib, 
sotish hajmini 6 trillion so‘mga yetkazish;

– kamida 300 ta kon va maydonni 
tashabbuskorlarga taklif etib, 500 milliard 
so‘m tushum tushirish.

Bularning nati jasida iqt isodiyotga 

qo‘shimcha investitsiyalar kirib kelib, 
tadbirkorlikka imkoniyat kengayadi, minglab 
ish o‘rinlari paydo bo‘ladi. 

Yig‘ilishda bu maqsadlarga erishish uchun 
bir qator yengilliklar berilishi e’lon qilindi.

Endi tadbirkorlar kamida besh yil ijarada 
foydalangan davlat mulkini to‘g‘ridan-to‘g‘ri 
o‘zi sotib olishi mumkin bo‘ladi. Bugungi 
kunda 632 ta shunday obyekt bor. Ushbu 
mulklarni ijarachilarning o‘ziga sotish orqali 
kamida 2 trillion so‘m tushum qilish mumkin.

“O‘zpaxtasanoat”ning sotilmay qolgan 
131 ta aktivining boshlang‘ich bahosi 50 
foizgacha pasaytirilib, auksionga chiqariladi. 
Bunda tadbirkorlarga to‘lovlarni uch yilgacha 
bo‘lib to‘lash imkoniyati beriladi.

Hozirda respublikadagi 537 ta bozor 
va savdo majmuasining kamida 51 foiz 
ulushi mahalliy hokimliklarga tegishli. 
Endi bu tartib ham o‘zgaradi. Bozorlarda 
mahalliy hokimlikning majburiy ishtirok etishi 
to‘g‘risidagi talab bekor qilinadi. Bu ham 
tadbirkorlar uchun qo‘shimcha imkoniyat 
bo‘ladi.

Yer maydonlarini sotish bo‘yicha ham 
imkoniyatlar kengaytiri ladi. Masalan, 
auksionda uzoq vaqtdan buyon sotilmay 
turgan, maydoni kichik bo‘lgan yonma-yon 
joylashgan yer uchastkalari birlashtirilib, 
qayta auksionga chiqariladi.

Davlat aktivlaridan samarali foydalanib, 

XUSUSIYLASHTIRISH SOHASIDAgI 
USTUVOR VAZIFALAR BELgILAB OLINDI

Prezident Shavkat Mirziyoyev 27-mart kuni davlat mulkini xususiylashtirish bo‘yicha joriy yilgi ustuvor vazifalar 
muhokamasi yuzasidan kengaytirilgan yig‘ilish o‘tkazdi.

ATOM ENERgETIKASI 
jAHONNINg ENg ILg‘OR 
TAjRIBALARI ASOSIDA 

RIVOjLANTIRILADI
Davlatimiz rahbariga atom energetikasini 

rivojlantirishga qaratilgan vazifalar ijrosi yuzasidan 
axborot berildi.

Hozirgi kunda kichik quvvatli atom 
elektr stansiyasi qurish loyihasi ustida 
ish olib borilmoqda. Uni amalga 
oshirish imkoniyatlarini muhokama 
qilish hamda “Yo‘l xaritasi” tayyorlash 
maqsadida ishchi guruhlarning 
uchrashuvlari o‘tkazildi.

X a l q a r o  a t o m  e n e r g i y a s i 
agentligi bilan 2025 – 2027-yillarga 
mo‘ljallangan Qo‘shma harakatlar 
rejasi ishlab chiqildi. Bo‘lajak stansiya 
quril ishining har bir bosqichi – 
loyihalashtirishdan to bitgunga qadar 
Xalqaro atom energiyasi agentligining 
qat’iy nazorati ostida bo‘ladi, jahonning 
eng ilg‘or tajribalari va xavfsizlik 
talablari tatbiq etiladi.

Y i g ‘ i l i s h d a  m u t a s a d d i l a r 
loyihaning borishi, hamkorlar bilan 
muzokaralar yuzasidan axborot 
berdi.  Ruxsatnomalar ol ish va 
m o l i y a l a s h t i r i s h  m a s a l a l a r i , 
shuningdek, katta quvvatli atom elektr 
stansiyasining texnik-iqtisodiy jihatlari 
hamda uni barpo etish rejalari ko‘rib 
chiqildi. 

IQTIDORLI YOSHLARNI 
QO‘LLAB-QUVVATLASHgA 
YANgICHA YONDASHUV
Prezident Shavkat Mirziyoyev 27-mart 

kuni iqtidorli yoshlarni qo‘llab-quvvatlash 
tizimini takomillashtirishga oid taqdimot bilan 

tanishdi.
Bu yil dastlab 3 ming nafar o‘quvchi 
saralab olinadi. Ularga Prezident va 
ixtisoslashtirilgan maktablardan 208 
nafar maslahatchi biriktiriladi.

O ‘ q u v c h i l a r  R e n e s s a n s 
oromgohida yil davomida 3 haftalik 
intensiv o‘quv kurslarda o‘qitiladi. 
Yaxshi natija ko‘rsatgan 40 nafari 
“Pechak ligasi” universitetlariga tajriba 
almashish uchun yuboriladi.

Keyingi muhim masala – chet elda 
o‘qigan yoshlarni Vatanimizda o‘z 
sohasi bo‘yicha munosib ish bilan 
ta’minlash. Bu borada “Mamlakat 
oltin fondi hamjamiyati”ni tuzish taklif 
etilmoqda. U orqali iqtidorli yoshlar 
yagona platformada birlashtiriladi. 
Xorijda ta’lim olib qaytganlar uchun 
imtiyozlar, grantlar, startap dasturlari 
va boshqa imkoniyatlar yaratiladi. Har 
yili 25-mayda hamjamiyat qurultoyi 
o‘tkazilib, unda ta’lim islohotlari, 
iqtidorli yoshlar uchun yaratilgan 
imkoniyatlar, chet el oliygohlari 
tajribasi kabi mavzularda muloqot 
yo‘lga qo‘yiladi.

Davlatimiz rahbari bu takliflarni 
ma’qullab, iqtidorli yoshlarni qo‘llab-
quvvatlashni tizimli yo‘lga qo‘yish 
zarurligini ta’kidladi.

Bugungi kunda “El-yurt umidi” 
jamg‘armasi  orqal i  750 nafar 
vatandoshimiz xorijda o‘qiyapti. 
Mutasaddilarga yoshlarimiz uchun 
bu imkoniyatlarni yanada oshirish, 
jamg‘arma faoliyatini takomillashtirish 
bo‘yicha ko‘rsatmalar berdi.

O‘zA.

Markaziy Osiyo davlatlari liderlarining o‘rtadagi 
barcha muammolarni, jumladan, chegara nizolarini 
tinch yo‘l bilan hal qilishga qaratilgan intilishlari, bu 
borada imzolanayotgan bitimlar mintaqa xalqlarini 
quvontirdi, keksalar davlat rahbarlarini olqishlab duoga 
qo‘l ochdilar. Axir yaqin vaqtlargacha chegaralarda yuz 
berayotgan o‘zaro kelishmovchilik, hududiy ziddiyatlar 
asr lar davomida qon-qardosh bo‘ l ib yashagan 
xalqlarning azaliy do‘stligiga raxna solayotgan edi. 
Mana shunday qalt is bir vaziyatda qo‘shnilarni 
mintaqaviy konsensus yo‘li bilan birlashtirish borasida 
O‘zbekiston rahbarining siyosiy irodasi, dadil sa’y-
harakatlari ijobiy natija berdi.

UMUMIY TARIx — MUShTARAK MAqSADlAR

mahalliy byudjetga tushumni ko‘paytirish 
bo‘yicha yaxshi tajribalar ham bor. Misol 
uchun, Toshkent shahrida munitsipal 
toifadagi joylar xatlov qilinib, elektron 
bazasi yaratildi. 102 ta samarasiz bino 
hamda 97 gektar bo‘sh yer aniqlanib, 
auksionga chiqarish boshlandi. O‘tgan 
yili bino-inshootlar ostidagi 118 gektar yer 
uchastkalarini xususiylashtirishdan 60 milliard 
so‘m tushum bo‘ldi. Bu – 2022-yildagiga 
nisbatan 5 karra ko‘p degani.

Endi ushbu tajriba barcha viloyat 
markazlarida, keyingi yil tumanlarda joriy 
qilinadi.

Sohadagi yana bir muhim masala – davlat 
ishtirokidagi korxonalarni xalqaro bozorga 
olib chiqish. Bugungacha ushbu tizim o‘zini 
oqlagan va samarasini bergan. Xalqaro 
tashkilotlar ham buni e’tirof etyapti.

Mutasaddilarga ekspertlarni jalb qilgan 
holda bu jarayonlarni davom ettirish vazifasi 
qo‘yildi. Bu yil xalqaro bozorlarda yana 28 
ta, keyingi yil 10 ta yirik korxona aksiyalari 
ommaviy savdoga chiqarilishi belgilandi.

Bosh vazirga bu bo‘yicha “Yo‘l xaritasi” 
tasdiqlab, ijrosini har oyda muhokama qilib 
borish topshirildi.

Yig‘ilishda muhokama qilingan masalalar 
yuzasidan vazirlar, tarmoq rahbarlari va 
hokimlar axborot berdi.

O‘zA.

Xalq so‘zi2

Ma’lumki, mintaqa markazida joylashgan O‘zbekiston Markaziy 
Osiyoning barcha mamlakatlari bilan umumiy chegaraga ega. 
Uning uzunligi 7000 kilometrdan ziyod. Jumladan, Qozog‘iston 
bilan 2356,31, Qirg‘iziston bilan 1476,12, Tojikiston bilan 1296,9, 
Turkmaniston bilan 1831,49, Afg‘oniston bilan 143 kilometrni tashkil 
etadi.

Keyingi yillarda O‘zbekistonning xorijiy davlatlar bilan hamkorligi 
faollashishi barobarida, Markaziy Osiyo mamlakatlari bilan 
chegaralarni delimitatsiya va demarkatsiya qilish masalalari 
bo‘yicha muzokaralar jarayoni muntazamlik kasb etdi. Masalan, 
O‘zbekiston va Qozog‘iston o‘rtasida bahsli hududlar umuman 
qolmagan. Biz chegaralarimizni allaqachon delimitatsiya va 
demarkatsiya qilib bo‘ldik. Bu qo‘shni Qirg‘iziston va Tojikistonga 
namuna bo‘ldi. Shu yilning 13-mart kuni Bishkekda chegara 
muammolariga nuqta qo‘ygan bitim imzolandi.

Xolis niyatli ikki davlatning o‘zaro do‘stona munosabatlar 
o‘rnatishida davlatimiz rahbarining hissasi katta bo‘lganini 
ta’kidlash lozim. Aynan Shavkat Mirziyoyev davlat rahbari 
bo‘lganidan beri Markaziy Osiyoda ishonchsizlik o‘rnini hamkorlik 
va do‘stlik egalladi. Prezidentimiz qo‘shni davlatlarga tahdid emas, 
imkoniyat sifatida qarab, ular bilan chegara muammolarini tezkor 
hal etishga kirishdi. Qo‘shnilarni ham mintaqadagi masalalarni 
birodar mamlakatlar sifatida o‘zaro konstruktiv muloqot orqali 
birgalikda hal qilishga da’vat etdi. 

Buyuk Ipak yo‘li chorrahasida joylashgan Markaziy Osiyo 
xalqlarining keyingi yillardagi hayoti yaxshi qo‘shnichilik, o‘zaro 
ishonch va do‘stona munosabatlarga asoslangan hamkorlikning 
yangi davri sifatida tarix zarvaraqlariga muhrlanmoqda. Bugun biz 
ana shunday ijobiy evrilishlar davrining nafaqat kuzatuvchisi, balki 
faol ishtirokchisi ekanimizdan haqli ravishda faxrlansak arziydi. 

Bir yodga olaylik. Farg‘ona vodiysi, voha viloyatlarining chegara 
qishloqlarida yashovchi oilalar qo‘shni Tojikiston, Qirg‘izistonga 
to‘y-ma’rakaga borib kelishi uchun bir necha chig‘iriqdan o‘tishi, 
yuzlab chaqirim yo‘l bosishi kerak edi. Vaholanki, chaqirsa, bir-
birining ovozini eshitadigan masofada yashovchilar diydorlashish 
uchun bitta ariq, mahalla yoki qishloq oralab o‘tib borsa, yetarli 
bo‘lardi. Chegaradan o‘tish mashaqqatlari tufayli uzoq yillar yuzma-
yuz ko‘risha olmagan, to‘yida xursandchiligiga sherik bo‘lolmagan, 
yaqinlari dunyodan o‘tganida so‘nggi manziliga kuzata olmagan 
insonlarning qayg‘u-iztiroblariga ko‘p guvoh bo‘lganmiz. 
Yillar davomida ota-onasi, jondan aziz farzandlariga mushtoq 
yashayotganlarni ko‘rganda, dunyoda inson uchun chorasizlik, 
imkonsizlikdan ortiq azob yo‘q ekanini yurak-yurakdan his etardik. 
Chegaralar ochilgach, hayoti sog‘inchga aylangan insonlar bir-

birining diydoriga to‘ydi, ko‘p yillik orzu-armonlar ushaldi. To‘y va 
ma’raka, sayohatlarga emin-erkin borib kelish imkoniyati yaratildi. 

Ma’lumki, geosiyosiy va geoiqtisodiy nuqtayi nazardan o‘ta 
muhim zonada joylashgan mintaqamiz doim global qudratlar 
qiziqish markazida bo‘lib kelgan va ularning aksariyati bu 
yerda paydo bo‘lgan milliy davlatlarning yaqinlashuvini ta’sir 
o‘tkazishga zarar beruvchi omil o‘laroq baholashadi, suv, elektr 
quvvati, transport-logistika, chegara muammolarini hamjihatlikda 
yechishga qaratilgan intilishlarini har doim ham xolislik bilan 
qarshi olmaydi. Shunga qaramay, Markaziy Osiyo liderlari 
provokatsiya va fitnalarga uchmadi. “Kabar” axborot agentligiga 
bergan intervyularidan birida Qirg‘iziston Prezidenti Sadir Japarov 
o‘zbek – qirg‘iz chegara masalasi yechilishiga javoban ayrim 
buzg‘unchi kuchlar, noto‘g‘ri va odamlarni chalg‘ituvchi fikrlarga 
qarshi o‘z pozitsiyasini qat’iy bildirib, jumladan, shunday degan 
edi: “Bundan buyon qirg‘iz – o‘zbek do‘stligi mustahkam bo‘ladi. 
Do‘stlik rishtalarimizni Xudodan boshqa hech kim uza olmaydi. 
Shu bois ham Yaratgan egamdan hamisha tinch yashashimizni 
so‘rashimiz kerak”. Qo‘shni mamlakatlar o‘rtasidagi siyosiy-
iqtisodiy munosabatlarni kuzatib borayotgan ekspertu tahlilchilar, 
siyosatchilar yaxshi bilishadiki, Qirg‘iziston bilan aynan suv va 
chegara muammosida deyarli 25 yillik ixtilofimiz bor edi. Bugun 
bu muammolarning barchasi hal etildi. Bundan ham quvonarlisi, 
siyosat o‘zgardi, qarashlarimiz uyg‘unlashdi. 

Bu ulkan o‘zgarishlar qanday sodir bo‘ldi, nimaning hisobiga 
bunday natijalarga erishildi? 

Ochiq aytganda, ayni harakatlar ortida kim turganini dunyo ham, 
mintaqa xalqlari ham juda yaxshi tushunadi. Anglab turganingizdek, 
bu jarayonlar O‘zbekiston Prezidenti Shavkat Mirziyoyevning 
siyosiy irodasi bilan bog‘liq. Shuni e’tirof qilish kerakki, tub 
o‘zgarishlarga, to‘planib qolgan muammolarni hal etishga, 
qo‘shnilar bilan o‘zaro munosabatlarni yo‘lga qo‘yishda eskirgan 
yondashuvlardan batamom voz kechishga bo‘lgan ijtimoiy talabni 
chuqur his qilgan yetakchi – Shavkat Mirziyoyev bo‘ldi. O‘zbekiston 
rahbari yangi yaxlit Tashqi siyosat doktrinasini shakllantirdi. Unda 
xalqaro hamda mintaqaviy xavfsizlikning dolzarb muammolari, 
zamonaviy tahdid hamda xatarlar, yangi dunyo tartibotini 
shakllantirish va boshqa masalalarga nisbatan O‘zbekistonning 
qarashlari hamda yondashuvlari ko‘rsatib berildi. O‘z xavfsizligini 
boshqa davlatlar xavfsizligi hisobiga mustahkamlashga yo‘l 
qo‘ymaslik, ochiqlik, pragmatizm va konstruktivlik, teng huquqlilik, 
o‘zaro hurmat va manfaatlarni hisobga olish, proaktiv muloqot 
tamoyillari mintaqaviy siyosatning konseptual asosiga aylandi. 

O‘zbekiston obyektiv ravishda Markaziy Osiyoning 
kelajagi uchun alohida mas’uliyatni o‘z zimmasiga olgan. 
Bu omil O‘zbekistonning mintaqadagi mamlakatlar bilan 

umumiy chegaralarga ega ekanligi bilan izohlanadi. 
Respublikamizda Markaziy Osiyo aholisining yarmidan 
ko‘pi, mintaqadagi barcha xalqlarning yirik jamoalari 
yashaydi. O‘zbekiston taraqqiyotining deyarli barcha hayotiy 
muhim masalalari – suvdan tortib transport yo‘laklari, 
mintaqaviy xavfsizlik va savdo-sotiqqacha chegaradosh 
davlatlar bi lan yaxshi qo‘shnichil ik hamda oldindan 
taxmin qilish mumkin bo‘lgan munosabatlarga bog‘liq. 
Aynan shuning uchun ham O‘zbekiston rahbari 2016-yilda 
parlamentga yo‘llagan birinchi Murojaatnomasida ustuvor 
yo‘nalishlarni aniq belgilab, Markaziy Osiyo davlatlari bilan 
munosabatlarni mustahkamlashni birinchi o‘ringa qo‘ygan 
edi. “Mamlakatimizning milliy manfaatlarini ta’minlashda 
muhim ahamiyatga ega bo‘lgan Markaziy Osiyo mintaqasi 
O‘zbekiston tashqi siyosiy faoliyatining asosiy ustuvor 
yo‘nalishi hisoblanadi. Biz yaqin qo‘shnilarimiz Turkmaniston, 
Qozog‘iston, Tojikiston va Qirg‘iziston bilan ochiq, do‘stona 
va pragmatik siyosat olib borishga sodiq qolamiz”, deya 
ta’kidlagandi Shavkat Mirziyoyev. 

Mintaqa hamkorligini rivojlantirish maqsadida muntazam 
uchrashuvlar o‘tkazish g‘oyasi ilk bor O‘zbekiston Prezidenti 
Shavkat Mirziyoyev tomonidan 2017-yil sentyabr oyida BMT 
Bosh Assambleyasining 72-sessiyasida ilgari surilgan edi. 
O‘shanda davlatimiz rahbari mamlakat tashqi siyosatining 
asosiy ustuvor yo‘nalishi “tinch-osoyishta, iqtisodiy jihatdan 
taraqqiy etgan Markaziy Osiyo” ekanini, O‘zbekistonning 
barcha sa’y-harakati o‘zaro muloqot, amaliy hamkorlik va yaxshi 
qo‘shnichilikni mustahkamlashga qaratilishini urg‘ulagan edi. 

O‘sha yilning noyabr oyida Prezidentimiz tashabbusi bilan 
Samarqandda “Markaziy Osiyo: yagona tarix va umumiy kelajak, 
barqaror rivojlanish va taraqqiyot yo‘lidagi hamkorlik” xalqaro 
konferensiyasi bo‘lib o‘tdi. Unda qatnashgan mintaqaning besh 
davlati tashqi ishlar vazirlari O‘zbekiston yetakchisi tomonidan 
ilgari surilgan tashabbus – davlat rahbarlarining Maslahat 
uchrashuvlarini ta’sis etish to‘g‘risidagi taklifini qo‘llab-quvvatladi. 
Aynan o‘shanda barcha mamlakatlarning mintaqaviy hamkorlikni 
rivojlantirish, o‘z davlatlari va butun mintaqa uchun dolzarb 
masalalarni birgalikda muhokama qilish, ularga yechim izlash 
va bir qarorga kelish maqsadini ifoda etuvchi “Samarqand 
konsensusi” shakllandi. Oradan atigi yarim yil o‘tib, 2018-yil 
iyun oyida O‘zbekiston Prezidenti tashabbusi bilan BMT Bosh 
Assambleyasi “Markaziy Osiyo mintaqasida tinchlik, barqarorlik 
va izchil taraqqiyotni ta’minlash bo‘yicha mintaqaviy va xalqaro 
hamkorlikni mustahkamlash to‘g‘risida”gi rezolyutsiyani qabul 
qildi. 

Ushbu hujjatda Markaziy Osiyo mamlakatlarining mintaqada 
barqarorlik va iqtisodiy hamkorlikni mustahkamlashga qaratilgan 

Antoniu GUTERRISH,
BMT Bosh kotibi:
– Bir paytlar Markaziy Osiyoda 

tarqoqlik keng ildiz otgan edi. 
Bugungi kunda esa mintaqada 
yangicha muhit yaratildi. Bu, albatta, 
do‘stlik, hurmat va masalalarni 
hamjihatlikda ko‘rib chiqish, mavjud 
qiyinchiliklarni birgalikda yengib 
o‘tishga asoslangan muhit bo‘ldi... 

Shu o‘rinda Prezident Shavkat Mirziyoyevni faoliyati 
davomida mintaqadagi ko‘prik o‘rnatuvchi tashabbuskor, 
tinchlik elchisi, desam, mubolag‘a bo‘lmaydi. Ayni vaqtda 
adolatga asoslangan farovonlikni tashkil qilish va uni o‘rnatish 
bo‘yicha juda faol ish olib bormoqda. Bu Birlashgan Millatlar 
Tashkilotining Barqaror rivojlanish maqsadlariga to‘la uyg‘un.

Ko‘p qirrali 
hamkorlikning 

amaldagi ifodasi
Keyingi yillarda O‘zbekiston – Tojikiston 

o‘rtasida siyosiy muloqot rivojlanib, savdo-
iqtisodiy hamkorlik, hududlararo aloqalar 
va madaniy-gumanitar almashinuv yanada 
kengaymoqda. Xususan:

– oxirgi yillarda tovar ayirboshlash hajmi 40 
barobar o‘sdi. Qo‘shma korxonalar soni 15 
karra ko‘paydi.

Shuningdek, o‘zaro tovar ayirboshlash 

hajmini 2 milliard dollarga yetkazish, 
jumladan, mahsulot lar nomenklaturasini 
kengaytirish, chegaraoldi savdo zonalarini ishga 
tushirish borasida istiqbolli loyihalar amalga 
oshirilmoqda.

O‘zbekiston Respublikasi Prezidenti Shavkat 

Mirziyoyev o‘tgan yil 18-19-aprel 
kunlari davlat tashrifi bilan Tojikistonda 
bo‘lib, oliy darajadagi muzokaralar, ikki 
tomonlama qator uchrashuv va qo‘shma 
tadbirlar o‘tkazdi. 

Tashrif davomida O‘zbekiston bilan Tojikiston 
o‘rtasidagi ko‘p qirrali hamkorlikning deyarli 

barcha yo‘nalishini qamrab oluvchi 28 ta 
hujjat, jumladan:

– Sanoat sohasida hamkorlik to‘g‘risida bitim;
– Sanoat mulkini muhofaza qilish sohasidagi 

hamkorlik to‘g‘risida bitim;
– Oliy malakali ilmiy va ilmiy-pedagogik 

kadrlarni attestatsiyadan o‘tkazish sohasidagi 
hamkorlik to‘g‘risida bitim;

– Fanlar akademiyalari o‘rtasidagi ilmiy 
hamkorlik to‘g‘risida bitim;

– davlat chegarasi orqali o‘tkazish punktlari, 
xalqaro avtomobil va aviatsiya qatnovlari 
to‘g‘r is idagi  b i t imlarga o‘zgart i r ish va 
qo‘shimchalar kiritish to‘g‘risida bayonnomalar;

– Veterinariya va oziq-ovqat mahsulotlari 
xavfsizligi sohasida hamkorlik to‘g‘risida 
bayonnoma;

– Raqobatni rivojlantirish va iste’molchilar 
huquqlarini himoya qilish idoralari o‘rtasidagi 
hamkorlik to‘g‘risida bayonnoma;

–  madan i y a t  v a  t u r i zm  sohas i dag i 
h a m k o r l i k ,  a g r o s a n o a t  m a j m u i d a g i 
hamkorlikni yanada rivojlantirish bo‘yicha 
“yo‘l xaritalari”;

– Andijon, Namangan, Sirdaryo, Farg‘ona, 
Xorazm v i loyat lar i  va So‘g‘d v i loyat i , 
Qashqadaryo viloyati va Xatlon viloyati o‘rtasida 

hamkorlik to‘g‘risida bitimlar va 2024 – 
2026-yillarga mo‘ljallangan 
“yo‘l xaritalari” hamda boshqa hujjatlar 
imzolandi.

O‘zbekiston va Qirg‘iziston yaqin qo‘shni mamlakat sifatida yagona 
tarix, o‘xshash madaniyat, mushtarak til va ma’naviy qadriyatlar uyg‘unligi 
jihatidan bir-biri bilan chambarchas bog‘langan.

Bugungi kunda O‘zbekistonda 300 mingdan ziyod qirg‘izlar o‘zbeklar 
hamda boshqa millatlar vakillari bilan og‘a-ini bo‘lib, tinch-totuv yashab 
kelmoqda. Qirg‘izlarga milliy madaniyati, an’analari, o‘z ona tilini 
rivojlantirish uchun yetarli imkoniyatlar yaratib berilgan. 

Respublika qirg‘iz milliy madaniy markazi bu yo‘lda qator chora-
tadbirlarni amalga oshirib kelmoqda. Markazda muntazam ravishda har xil 
musobaqalar, O‘zbekiston va Qirg‘izistonning taniqli fan va san’at arboblari 
bilan uchrashuvlar, kitoblar taqdimotlari o‘tkazilmoqda.

O‘zbekistonda qirg‘iz tilida ta’lim beradigan maktablar o‘quvchilari bepul 
darsliklar bilan to‘liq ta’minlangan. Andijon davlat pedagogika institutida 
qirg‘iz tili va filologiyasi bo‘yicha yuqori malakali kadrlar tayyorlanmoqda. 
Mamlakatimizda yil davomida o‘zbek – qirg‘iz do‘stlik kechalari, “Aytishuv” 
oqinlar tanlovi, ko‘plab madaniy-ma’rifiy tadbirlar o‘tkazilyapti. Sirdaryo 
viloyati qirg‘iz milliy madaniy markazida “Jan-janoy” nomli milliy xalq folklor 
ansambli, Jizzax viloyatining Do‘stlik tumanidagi “Manas” QFY madaniyat 
saroyi qoshida “Marjon” milliy havaskorlik ansambli, Andijon davlat 
pedagogika instituti qoshida Qirg‘iz yoshlari ansambllari tashkil etildi. 

2018-yilda “Obod qishloq” dasturi doirasida birinchilardan bo‘lib, Jizzax 
viloyatining Do‘stlik tumanidagi qirg‘izlar yashaydigan Manas qishlog‘i 45 kun 
ichida qayta ta’mirlanib, shahar qiyofasidagi maskanga aylantirildi. Baxmal va 
Zomin tumanlarida istiqomat qilib kelayotgan qirg‘izlarning madaniyati, urf-
odatlari, an’analari va hayot tarzi haqida hujjatli film tasvirga olindi.

Ishonchim komilki, ikki qardosh xalq o‘rtasidagi o‘zaro manfaatli 
do‘stlik izchil davom etadi. O‘zbekiston va Qirg‘iziston o‘rtasidagi yaxshi 
qo‘shnichilik va hamkorlik aloqalari muttasil rivojlanadi, yanada yuqori 
bosqichga ko‘tariladi.

Rahmatulla JABBOROV, 
O‘zbekiston qirg‘iz milliy madaniy markazi raisi.

O‘zbekiston Respublikasi Prezidenti Shavkat 
Mirziyoyev tashabbusi bilan 2017-yilda ikki mamlakat 
o‘rtasidagi do‘stlik va hamkorlik yangi bosqichga 
ko‘tarildi. Avvalo, chegaralar bilan bog‘liq munosabatlar 
ijobiy yechim topdi. Bu borada 2017-yil 5-sentyabr 
kuni imzolangan O‘zbekiston Respublikasi bilan Qirg‘iz 

Mintaqada jipslik va hamjihatlikni 
mustahkamlashda yangi davr

Ana shunday murakkab sharoitda 
Markaziy Osiyoda davlatlar o‘rtasida 
yanada jipslashuv, integratsiyalashuv 
jarayoni mutlaqo yangicha sur’atda 
davom etyapti. Albatta, bu tarixiy 
evrilishlar o‘zaro qo‘shni davlatlar 
rahbarlarining siyosiy irodasi, intilishlari 
natijasi, desak, xato emas. 

Mazkur jarayonda O‘zbekiston 
Prezidenti Shavkat Mirziyoyevning beqiyos 
xizmatlarini alohida ta’kidlamoqchiman. 
Keyingi sakkiz yilda O‘zbekiston 
yetakchisining sa’y-harakatlari bilan 
mintaqada muhit butunlay o‘zgardi. 
Xususan, Qirg‘iziston va O‘zbekiston 
munosabatlari yangi darajaga ko‘tarildi. 

Chegaralar ochilib, 
xalqlar o‘r tasida 
bordi-keldi tiklandi.

Aytishim kerakki, qirg‘ izlar va 
o ‘zbek la rn ing  tomi r la r i  tu tash . 
Madaniyatiyu san’ati, urf-odat va 
an’analari, orzu-maqsadlari mushtarak. 
B izn i  qa rdosh l i k  r i sh ta la r ig ina 
emas, insonga, borliqqa, san’at va 
madaniyatga, ezgulik va yovuzlikka 
yakdil munosabatlarimiz ham birlashtirib 
turadi. Qadimdan yaxshiyu yomon kunini 
yelkadosh bo‘lib o‘tkazgan xalqlarimiz 
bugun ham ahil-inoq, do‘st va hamkor 
bo‘lib hayot kechirmoqda. 

Bir yozuvchi o‘laroq, bugun adabiyot 

mamlakatlarimiz o‘rtasida oltin ko‘prik 
bo‘layotganiga urg‘u qaratmoqchiman. 
Birgina 2018-yilda buyuk qirg‘iz adibi 
Chingiz Aytmatov tavalludining 90 
yillik yubileyi O‘zbekistonning barcha 
shahar va viloyatlarida, madaniy-
ma’rifiy muassasalarda keng miqyosda 
nishonlanganini  faxr- i f t ixor bi lan 
eslaymiz. 

Bugun barcha sohada aloqalar misli 
ko‘rilmagan darajada kengaymoqda. 
Masalan, qurilayotgan Xitoy – Qirg‘iziston 
– O‘zbekiston temir yo‘li mintaqamizni 
jahon t ranspor t -kommunikats iya 
tarmog‘iga yanada samarali birlashtirish 
va kuchaytirishga imkon yaratadi.

B u  i s h l a r n i n g  b a r c h a s i 
m a m l a k a t l a r i m i z n i  y a n a d a 
rivojlantirishga, xalqlarimizning ahil-
inoqligi, hamjihatligini mustahkamlashga 
xizmat qiladi.

Sultan RAYEV,
Qirg‘iziston xalq yozuvchisi.

Bugungi globallashuv davrida inson ongu qalbiga 
qaratilgan axboriy xurujlar avj olmoqda. Tinchlik-
totuvlikka tahdidlar, geosiyosiy qarama-qarshiliklar 
kuchaymoqda. Mamlakatlar o‘rtasida ishonch 
inqirozi kuzatilmoqda.

O‘zbek va qirg‘iz – go‘yo et bilan tirnoq
– O‘zbek va qirg‘iz xalqlarini 

bir-biridan ayro tasavvur etib 
bo‘lmaydi. Ayniqsa, Farg‘ona 
vodiysi viloyatlarining Qirg‘iz 
Respublikasining O‘sh va 
Jalolobod viloyatlari bilan 
aloqalari mustahkam. Bu 
hududlarda yashovchi ikki millat 
vakillari o‘zaro ahil, hamjihat  
yashab kelmoqda.

Respublikasi o‘rtasida o‘zbek – qirg‘iz davlat chegarasi 
to‘g‘risidagi Shartnoma tarixiy ahamiyat kasb etdi. 
Shundan so‘ng savdo-iqtisodiy va madaniy aloqalar 
yanada yuksaldi. Masalan, 2020-yil yakuniga borib tovar 
ayirboshlash hajmi 903,1 mln. dollarga yetdi. 2021-yilda 
Qirg‘iz Respublikasi Prezidenti Sadir Japarovning 
mamlakatimizga tashrifi davomida kapitali 200 mln. 
AQSH dollariga teng bo‘lgan O‘zbekiston va Qirg‘iziston 
investitsiya jamg‘armasi tashkil etilishi belgilandi. 

Bugungi kunda har ikki davlat o‘rtasida deyarli barcha 
sohada munosabatlar izchil rivojlanib bormoqda. Aslida 
ham shunday bo‘lishi kerak. Axir et bilan tirnoqni ayro 
tasavvur qilib bo‘lmaydi-ku! Biz har doim bir oilaning ahil 
farzandlari bo‘lganmiz va bundan keyin ham shunday 
bo‘lib qoladi.

O‘ktamjon OXUNOV, 
Oliy Majlis Senatining Byudjet va iqtisodiy 

masalalar qo‘mitasi a’zosi.

Bir daryodan suv 
ichgan ellar

Kechagiday esimizda: bundan 
sakkiz yil avval, 2017-yil 24-yanvarda 
Prezidentimiz Shavkat Mirziyoyev milliy 
madaniy markazlar rahbarlari va faollari 
bilan uchrashuvda bir guruh yurtdoshlarimizga 
Vatanimizning yuksak mukofotlarini topshirarkan: “Biz yaqin 
qo‘shni davlatlar bilan faqat do‘st bo‘lib yashaymiz”, deb 
alohida ta’kidladi. Shundan keyin ko‘p vaqt o‘tmasdan, yaqin 
qo‘shni davlatlar, Qirg‘iziston bilan uzoq yillar uzilib qolgan 
aloqalar tiklandi, chegaralar ochildi. Ikki xalqning o‘zaro emin-
erkin bordi-keldilari yo‘lga qo‘yildi. 

sa’y-harakatlari hamda tashabbuslari yuqori baholandi. Bularning 
barchasi bir necha yil ichida Markaziy Osiyodagi vaziyatni tubdan 
o‘zgartirish imkonini berdi. Avvalo, chegara masalalari bo‘yicha 
mavjud murakkab va nozik muammolarni bartaraf etishga 
erishildi. 

Bugungi kunda O‘zbekiston Qozog‘iston bilan chegarani 
huquqiy rasmiylashtirishni to‘liq yakunladi, Turkmaniston, 
Tojikiston va Qirg‘iziston bilan chegarani delimitatsiya qildi. 
Chegaradagi o‘nlab o‘tkazish punktlari o‘z faoliyatini tiklab, 
mamlakatlarimiz o‘rtasida odamlarning harakatlanishi sezilarli 
darajada osonlashdi. Bugun O‘zbekistonning qo‘shnilari bilan 
chegara bo‘yicha deyarli muammosi qolgan emas. 

Atigi sakkiz yil ichida o‘ttiz yildan buyon sudralib kelayotgan 
jiddiy siyosiy muammoning hal etilishi oson bo‘lmadi. 2023-yil 
27-yanvar kuni Bishkekdagi “Ala-Archa” qarorgohida O‘zbekis-
ton Prezidenti Shavkat Mirziyoyev va Qirg‘iziston Prezidenti 
Sadir Japarov o‘rtasidagi uchrashuvda tarixiy hujjat – ikki 
davlat o‘rtasidagi chegaralar delimitatsiyasini hal etish bo‘yicha 
qaror qabul qilindi. “Biz har bir masalani har tomonlama 
puxta, shoshilmasdan ko‘rib chiqdik. Va bizda endi hech 
qanday muammoli savollar yo‘q. Qirg‘iziston va O‘zbekiston 
mustaqilligining 31 yili davomida tarixda birinchi marta bunday 
darajadagi munosabatlarga erishdi”, dedi O‘zbekiston rahbari 
o‘z bayonotida. O‘z navbatida, Sadir Japarov ham O‘zbekiston – 
Qirg‘iziston munosabatlarining yangi to‘lqinini tarixiy voqea, deb 
atadi: “Qirg‘iziston qardosh O‘zbekiston bilan yaxshi qo‘shnichilik 
ruhidagi hamkorlikni rivojlantirishga alohida e’tibor qaratadi. 
Biz uchun O‘zbekiston haqiqiy do‘st va ishonchli strategik 
sherikdir. Bugun biz qirg‘iz – o‘zbek chegarasini delimitatsiya 
qilishni yakunlayapmiz. Bu, haqiqatan ham, tarixiy voqea... 
Ishonchim komilki, chegaralar masalasiga chek qo‘yib, biz kelajak 
avlodlarimiz kamolotiga mustahkam poydevor qo‘yamiz”, dedi 
Qirg‘iziston rahbari va O‘zbekiston Prezidentining qirg‘iz – o‘zbek 
chegarasini delimitatsiya qilish bo‘yicha muhim masalalarni hal 
etishda beqiyos hissasi borligini aytdi. 

Bugungi kunda O‘zbekiston va Markaziy Osiyo davlatlari 
o‘rtasidagi chegaralarni haqli ravishda do‘stlik va yaxshi 
qo‘shnichilik ko‘prigi, deb atash mumkin. 2023-yil 1-sentyabrdan 
boshlab ichki hujjat – fuqaro ID-kartasini taqdim etgan holda 
O‘zbekiston – Qirg‘iziston chegarasini kesib o‘tish tartibi amal 
qilayotgani buning yaqqol tasdig‘idir. O‘zbekistonning bu boradagi 
yondashuvi qo‘shnilarimizga ibrat bo‘ldi. Tojikiston – Qirg‘iziston 
chegarasi ham do‘stlik chegarasiga aylanmoqda. Bularning bari 
turli kelishmovchiliklarga qaramay, tomonlar o‘zaro ishonch va 
bir-birining manfaatlarini hisobga olgan holda maqbul bitimlarga 
tayyorlik tamoyillariga rioya etsa, o‘tkir, nozik va murakkab 
muammolarni hal qilish mumkinligini ko‘rsatadi. 

O‘zbeklarda “Og‘a-ini inoq bo‘lsa, har qanday ish yurishadi” 
degan naql bor. Shu ma’noda, ulkan mintaqamizda ro‘y bergan 
“jarayonlarni qayta ishga tushirish” mexanizmi barcha uchun 
manfaatli bo‘ldi. Yuqori darajadagi birlashuv tufayli mintaqa 
iqtisodiyoti taraqqiy etmoqda. Kooperatsiya va mintaqa ichida 
tovar ayirboshlash darajasi sezilarli oshdi, xorijiy sheriklar 
bilan aloqalar kengaydi. Mintaqadagi savdo hajmi 4,4 barobar, 
qo‘shma korxonalar soni 5 karra, o‘zaro investitsiyalar hajmi 
qariyb 2 barobar oshdi. Mintaqa davlatlari o‘rtasidagi o‘zaro tovar 
ayirboshlash faol rivojlanib, so‘nggi o‘n yil ichida 2,5 barobar ortib, 
salkam 11 milliard dollarga yetdi. Iqtisodiy siyosat sifati oshib 
bormoqda, qo‘shni davlatlar uchun savdo, sarmoya, transport, 
chakana savdo, ko‘chmas mulk, “yashil” energiya kabi sohalarda 
katta imkoniyatlar mavjud bo‘lib, ular yuzasidan hamkorlik 
ko‘lami birmuncha kengaydi. Mintaqaning jahon iqtisodiyotiga 
integratsiyalashuvi jadal rivojlanmoqda, buni tashqi savdo 
aylanmasining sakkiz baravardan ziyod oshgani ham tasdiqlaydi. 

Ko‘p qirrali 
hamkorlikning 

amaldagi ifodasi
Milliy statistika qo‘mitasi ma’lumotiga ko‘ra, 

2025-yilning yanvar-fevral oylarida jami 1,3 
mln. nafar chet el fuqarosi turistik maqsadlarda 
O‘zbekiston Respublikasiga tashrif buyurgan 
bo‘lsa, ularning eng ko‘pi: 

– qirg‘iz Respublikasi – 422 
591 nafar;

– Tojikiston – 401 377 nafarni 
tashkil etgan.

2024-yilda Farg‘ona va Namangan viloyatlarida 

umumiy quvvati 400 megavatt bo‘lgan 

2 ta quyosh elektr stansiyasi qurilishiga start 
berildi. Ushbu stansiyalarda ishlab chiqariladigan 

elektr energiyasi  qirg‘izistonga 
yetkazib berilishi ko‘zda tutilgan.

– Chuy viloyatida zamonaviy yengil avtomobillar 

va tijorat texnikalari ishlab chiqarish zavodi 
ishga tushirildi. Xususan, u yerda 
“Kobalt”, “Oniks” va “Treker” rusumli yengil 
hamda yuk avtomobillari yig‘iladi.

– Qora-Balta shahrida tikuv-trikotaj 
mahsulotlari va mato ishlab 
chiqarish yo‘lga qo‘yildi. Korxonaga 
zamonaviy texnologik uskunalar yetkazib berilib, 
o‘rnatildi.

Milliy statistika qo‘mitasi ma’lumotiga ko‘ra, 
2025-yilning 1-mart holatiga O‘zbekistonda 

15 503 ta chet el investitsiyasi ishtirokidagi 
korxona va tashkilot faoliyat ko‘rsatmoqda.

Shundan: 

– Tojikiston – 329 ta;
– qirg‘iz Respublikasi – 303 ta.

O‘zBekISTON VA 
TOjIkISTON O‘RTASIDAgI 
SAVDO-INVeSTITSIYAVIY 

SHeRIkLIk
Iqtisodiy tadqiqotlar va islohotlar markazi 

tahliliga ko‘ra, O‘zbekiston va Tojikiston o‘rtasidagi 
savdo-investitsiyaviy hamkorlik rivojlanib 
bormoqda.

Xususan,  To j i k i s ton  O‘zbek is tonn ing 

10 ta  asosiy savdo hamkoridan bir i 
hisoblanadi;

2023-yilda o‘zaro tovar ayirboshlash hajmi 
2017-yildagiga nisbatan (237,8 million dollar) 

3 barobardan ortiq (eksport – 3,3 
barobar, import – 2,9 barobar) oshgani 
ko‘rsatilgan;

2023-yil yakuniga ko‘ra, umumiy tovar 

ayirboshlash hajmi 756,7 mill ion 
dollarni (2022-yildagiga nisbatan +11,8 
foiz), eksport – 605 million dollarni (+15,9 foiz), 
import – 151,7 million dollarni (-1,8 foiz) tashkil 
etdi;

Tojikistonda O‘zbekiston sarmoyasi ishtirokidagi 

90 dan ortiq korxonalar ro‘yxatga olingan.

O‘zbekistonning 2024-yil yanvar – dekabr 
oylaridagi qirg‘iziston bilan tashqi savdo 

aylanmasi 846 mln. dollarni tashkil 
etdi. 

– eksport – $ 513 mln. 
– import – $ 333 mln. 

Binobarin, biz oilamiz bilan Tojikistondagi Uyas 
qishlog‘iga, qarindoshlarimiznikiga tez-tez borib turamiz. 
Bundan 8-9 yil avval esa bunday imkoniyat yo‘q edi, 
qarindoshlar bilan yillab ko‘risholmas edik. Shukr, bugun 
qo‘shnilarimizning ham, bizning ham eshigimiz bir-birimizga 
ochiq. Bu ochiqlik ikki xalq o‘rtasidagi ming-ming yillik 
tarixga ega do‘stlikni yanada mustahkamlamoqda. 

Tibbiyot yo‘nalishi bo‘yicha tadbirkorman. Turmush 
o‘rtog‘im va farzandlarim hamda katta jamoamiz 
bilan birga bir necha tibbiyot muassasalarimizda 
elimizga xizmat ko‘rsatib kelyapmiz. Ushbu shifoxona 
va diagnostika-tekshiruv markazlarimiz Tojikiston 
Respublikasi hududiga yaqin manzillarda joylashgan. 
Bu esa qo‘shni mamlakat fuqarolarining ham kelib 
davolanishlarida juda qulay.

D a r v o q e ,  k e y i n g i  y i l l a r d a  t o j i k i s t o n l i k 
qardoshlarimizning viloyatimiz tibbiyot muassasalari, 
xususan, bizning klinikamizda davolanish va tibbiy 
tekshiruvlardan o‘tish, ya’ni tibbiyot turizmi bo‘yicha 
yurtimizga kelish ko‘rsatkichi o‘sib borayotir. Bu, 
albatta, o‘zaro yaqinligimiz, mehr-oqibat va ahil-inoq 
qo‘shnichiligimiz, eng muhimi, bordi-keldining bemalolligi 
natijasi, albatta. Ostonadan kirib kelgan tojikistonlik 
mehmonimiz borki, har birini yaqinimiz kelgandek 
kutib olishga odatlanganmiz. Albatta, ular ham yurtimiz 
tuprog‘ida o‘zlarini yaqin do‘stinikiga kelgandek his qiladi. 
Ya’ni bu bilan “Yon qo‘shni – jon qo‘shni” naqli mohiyati 
amalda to‘liq namoyon bo‘lmoqda. 

Gulchehra JONJIGITOVA, 
xalq deputatlari Sirdaryo viloyati Kengashi 

deputati, tadbirkor.

Yon qo‘shni – 
jon qo‘shni 

– “Yon qo‘shni 
qarindoshingdek, jigaringdek 
qadrdon bo‘ladi”, 
deydilar. Shu ma’noda, 
mamnuniyat bilan 
aytamanki, qachonki, 
viloyatimizga yondosh, 
qardosh Tojikiston 
Respublikasiga o‘tsam, 
har qadamda ana 
shunday yaqinlikni his 
qilaman. 

Ahilligimizga hech qachon ko‘z 
tegmasin

O‘zbek va tojik xalqlarining o‘tmishi bugungi 
mustahkam aloqalar bilan uzviy bog‘liq. Biz mushtarak 
tarix va madaniyat, ma’naviy qadriyatlar va an’analar 
bilan chambarchas bog‘langan xalqlarimizning ko‘p 
asrlik do‘stligini juda qadrlaymiz. 

“Tojikiston bilan yaxshi qo‘shnichilik 
munosabatlarini yanada mustahkamlash 
– O‘zbekiston tashqi siyosatining bosh 
va o‘zgarmas ustuvor yo‘nalishidir”, deb 
ta’kidlagan edi davlatimiz rahbari. Bu 
munosabatlar madaniyat, fan, sog‘liqni 
saqlash va ta’lim sohalarida o‘zaro 
almashinuvlar faollashib borayotganida 
namoyon bo‘lmoqda.

J u m l a d a n ,  m a r k a z i m i z  o l i m a 
ayollarining Xo‘jand davlat universitetiga 
borib, u yerdagi hamkasblari bilan 
tajriba almashgani, Nurafshon texnika 
universitetida malaka oshirgani fikrimizga 
yaqqol misol bo‘ladi. Samarqand, Termiz, 

Ildizi asrlarga tutash birodarlik
– Xo‘jandning Tagitut 

mahallasida yoshi qariyb ming 
yillar bilan o‘lchanadigan keksa 
tut daraxti bor. Ko‘pincha o‘sha 
joyga borib, umri davomida juda 
ko‘p voqea va hodisalarning 
guvohi bo‘lgan ushbu tabarruk 
daraxt soyasida dam olaman, 
beixtiyor o‘yga botaman. 

Rivoyatlarga ko‘ra, bu tut Temur Malik zamonasida mavjud 
bo‘lib, o‘sha paytlar Sirdaryoning mavjlari shu yergacha yetib 
kelgan, mo‘g‘ullarga qarshi kurashga bel bog‘lagan sarkarda 
Temur Malik daryo bo‘ylab safar qilishdan avval o‘z kemalarini 
ana shu tut daraxti tanasiga bog‘lab ketar ekan. 

Ko‘hna shahar qal’asi yonida joylashgan viloyat tarix 
muzeyiga kirishingiz bilan Temur Malikning ulug‘vor haykaliga 

B u x o r o , 
F a r g ‘ o n a , 
Chirchiq davlat 
universitetlarida 
tojik guruhlari faoliyat 
yuritmoqda. Denovda tadbirkorlik va 
pedagogika instituti tashkil etilib, tojik tilida 
maktabgacha ta’lim, boshlang‘ich ta’lim, 
informatika va boshqa muhim fakultetlar 
ochildi. 

Mamlakatimizda faoliyat ko‘rsatayotgan 
250 dan ortiq maktablarda ta’lim tojik 
tilida olib borilyapti. Ularda oliy toifali 
ustozlar, murabbiylar yoshlarga ta’lim-
tarbiya bermoqda. Ular orasida O‘zbekiston 

Respublikasining davlat mukofotlariga 
– unvonlar, orden va medallarga sazovor 
bo‘lgan insonlar ko‘pchilikni tashkil etadi.

Aslida, tojik bilan o‘zbekni ikki tilda 
so‘zlashadigan bitta xalq deyishadi. 
Bizning ota-bobolarimiz, ajdodlarimiz shu 
O‘zbekiston zaminida tug‘ilib, o‘zbek xalqi 
bilan etu tirnoq bo‘lib, bir-birlari bilan quda-
anda rishtalarini bog‘lab yashab kelishgan. 
Ularni bir-biridan ajratishning sira iloji yo‘q. 
Shuning uchun ikki davlat Prezidentlari 
tomonidan olib borilayotgan oqilona 
siyosat, yaqin qo‘shnichilik, do‘st-birodarlik 
munosabatlari abadiy bo‘lsin, ahilligimizga 
ko‘z tegmasin, yomon ko‘zlardan asrasin, 
deymiz. Biz bundan buyon ham bor 
ilmimizni, tajribamizni jonajon Vatanimizning 
gullab-yashnashi uchun safarbar qilamiz.

Gulandom SUBHONOVA,
O‘zbekiston tojik milliy madaniy 

markazi raisi.

ko‘zingiz tushadi. XIII asr boshlarida mo‘g‘ullar Chingizxon 
boshchiligida Movarounnahrga ko‘p ming sonli qo‘shin bilan 
bostirib kelganida Buxoro, Samarqand singari go‘zal shaharlarni 
zabt etib, vayronaga aylantiradi. So‘ng 1220-yilning bahorida 
Xo‘jandga yuzlanadi. Bu yurtda o‘zbeklar va tojiklar azaldan bir 
oila, qarindosh-urug‘ bo‘lib yashab kelishgan. Shahar hokimi 
Temur Malik o‘zbek va tojiklardan tashkil topgan askarlari bilan 
salkam 70 ming kishi safarbar etilgan dushmanga yuzma-yuz 
chiqadi. Shafqatsiz janglarda ko‘p sonli mo‘g‘ul armiyasini 
dovdiratib qo‘yadi, ortga chekinishga majbur qiladi. 

U Jaloliddin Manguberdi bilan birgalikda o‘n yil davomida 
mo‘g‘ullarga qarshi qahramonlarcha kurash olib boradi. Mana shu 
tarixiy haqiqat o‘zbek – tojik xalqlarining asrlar mobaynida yaqin 
do‘st, birodar bo‘lib umrguzaronlik qilganidan dalolat beradi.

Ahmadjon RAHMATZOD, 
Tojikiston Yozuvchilar ittifoqi Sug‘d viloyati bo‘limi raisi, 

Tojikiston xalq shoiri.

Hamkorlikning yangi bosqichi doirasida tashabbus va takliflarni 
amalga oshirish uchun Markaziy Osiyo davlatlaridan ko‘proq 
sa’y-harakatlar va o‘zaro maqbul murosalar talab qilinadi. Imtiyoz 
va cheklovlarsiz to‘laqonli erkin savdo zonasini shakllantirish, 
shuningdek, qonunchilikni uyg‘unlashtirish va to‘siqlarni bartaraf 
etish, savdo va logistika zanjirini yaratishga xizmat qiluvchi 
chora-tadbirlarni ko‘rish muhim ahamiyatga ega. Uzoq muddatli 
rivojlanish uchun investitsiya faolligini rag‘batlantirish, transport 
yo‘laklarini yaxshilash va beg‘araz maydon yaratish zarur.

Bugungi kunda Markaziy Osiyo ochilayotgan imkoniyatlarni 
birgalikda amalga oshirishga qodir bo‘lgan yanada jips mintaqaga 
aylandi. O‘zbekiston Qirg‘iziston va Tojikiston bilan yirik qo‘shma 
loyihalarni moliyalashtirish uchun investitsiya jamg‘armalarini 
tuzdi. Ushbu institutlar doirasida avtomobilsozlik, elektrotexnika, 
to‘qimachilik sanoati, qishloq xo‘jaligida kooperatsiya loyihalarini 
amalga oshirish boshlangan. Tojikistonda maishiy texnika ishlab 
chiqarish zavodi ishga tushirildi. Qirg‘iziston hududida quyosh 
elektr stansiyalarini qurish bo‘yicha qo‘shma korxonaga asos 
solindi. O‘zbekiston tashabbusi tufayli mintaqa mamlakatlari 
bilan chegaraoldi savdo zonalarini tashkil etish ishlari boshlandi. 
Hozirgi vaqtda Qozog‘iston, Qirg‘iziston, Tojikiston, Turkmaniston 
bilan bunday hududlarni shakllantirish mexanizmi yo‘lga 
qo‘yilgan. Natijada oxirgi yetti yilda mintaqa iqtisodiyoti 6,3 foizga 
o‘sib, uning hajmi 450 milliard dollarga yaqinlashdi. 

Umumiy o‘zgarishlar orasida suv, suv-energetika va ekologiya 
masalalari bilan bog‘liq yo‘nalishda katta yutuqlar kuzatilmoqda. 
Bu borada 2023-yilda O‘zbekiston, Qirg‘iziston va Qozog‘iston 
o‘rtasida “Qambarota – 1” GESini birgalikda qurish bo‘yicha 
imzolangan “Yo‘l xaritasi”, shuningdek, yozgi vegetatsiya davrida 
To‘xtag‘ul suv omboridan suvni oqizish masalasini birgalikda 
hal qilish yuzasidan kelishuv muhim ahamiyatga ega bo‘ldi. 
O‘zbekiston, Tojikiston va Qozog‘iston o‘rtasida Bahri Tojik 
(Qayroqqum) suv omborining vegetatsiya davrida ishlash rejimi 
borasida ham bir fikrga kelishilgani Sirdaryo o‘rta oqimida zarur 
miqdorda suv yetkazilishini ta’minlash imkonini berdi. 

Yangi geosiyosiy sharoitda Markaziy Osiyo Buyuk Ipak yo‘li 
davrida egallagan o‘rnini – Sharq va G‘arb, Shimol va Janubni 
bog‘lovchi ko‘prik rolini, turli iqtisodiy manfaatlar chorrahasi 
maqomini yana o‘ziga qaytarmoqda. Mintaqa Transkaspiy 
yo‘lagi, Shimol-Janub yo‘nalishi, shuningdek, Markaziy va 
Janubiy Osiyoni bog‘laydigan, Xitoydan Yevropaga boradigan 
yo‘laklarni diversifikatsiya qiladigan yangi loyihalar doirasidagi 
transport-kommunikatsiya yo‘nalishlarining muhim qismiga 
aylanmoqda. Mintaqamizni Yevropa temir yo‘llari tarmog‘i bilan 
bog‘lashga mo‘ljallangan Xitoy – Qirg‘iziston – O‘zbekiston temir 

yo‘l magistrali qurilishi to‘g‘risida bitim tuzilishi Markaziy Osiyo 
uchun transport-tranzit yo‘nalishlarini diversifikatsiyalashda katta 
yutuq bo‘ldi.

Xullas, o‘tgan qisqa vaqt ichida Markaziy Osiyo mamlakatlari 
katta yo‘lni bosib o‘tdi. Ayni paytda Markaziy Osiyo o‘ndan ziyod 
“Markaziy Osiyo+” formatlari doirasida 40 ga yaqin davlatlar va 
ikkita mintaqaviy tashkilot bilan faol hamkorlik qilmoqda. Markaziy 
Osiyo mamlakatlari uchun bu, eng avvalo, iqtisodiyotning muhim 
tarmoqlariga xorijiy investitsiyalarni jalb qilish manbalari, tovar va 
xizmatlarimizni ilgari surish uchun yangi bozorlar, shuningdek, 
ko‘p millionli sayyohlar oqimidir. 

O‘z navbatida, mintaqamiz sheriklari uchun 80 milliondan 
ortiq iste’molchilarga ega istiqbolli bozor hisoblanadi. Bu 
yerda jahon neft va gaz zaxiralarining 7 foizi, raqamli va 
“yashil” transformatsiya uchun zarur bo‘lgan o‘ta muhim nodir 
materiallarning katta zaxiralari to‘plangan. Xususan, mintaqada 
mavjud 10 turdagi o‘ta muhim materiallar zaxirasi 5,2 foizdan 
38,6 foizgacha bo‘lgan miqdorni tashkil etadi. Markaziy Osiyo 
raqobatbardosh mehnat resurslari ko‘payib borayotgan mintaqa 
hamdir. BMT hisob-kitoblariga ko‘ra 2050-yilga borib mintaqa 
aholisi 100 milliondan oshadi. Shu bilan birga, u eng yosh 
mintaqalardan biri bo‘lib qoladi – aholining o‘rtacha yoshi 30 ga 
yaqin bo‘ladi.

Darhaqiqat, qo‘shni davlatlar o‘rtasida do‘stona aloqalarning 
shakllanishi mamlakatlarimiz uchun zamonaviy iqtisodiy 
hamkorlikni rivojlantirish, o‘zaro savdo, tovar aylanishi 
hajmini oshirish yo‘lida keng imkoniyatlarni ochib berdi va 
eng asosiysi, tarixiy ildizi tutash, qon-qarindosh xalqlar 
bordi-keldisi uchun qulay sharoitlar yaratdi. Qirg‘iziston bilan 
chegara punktlaridagi cheklovlarni olib tashlash, Tojikiston 
bilan chegara postlarining to‘laqonli faoliyat yuritishi bo‘yicha 
erishilgan kelishuvlar tufayli har kuni o‘zbek – qirg‘iz, o‘zbek – 
tojik chegarasidan o‘tuvchi fuqarolar soni bir necha mingdan 
oshmoqda. 

Aytmoqchi bo‘lganimiz, Prezident Shavkat Mirziyoyev 
boshlab bergan islohotlar Markaziy Osiyoni o‘z subyektligini 
mustahkamlab, mohiyatan jahon maydonida mustaqil 
ishtirokchiga aylantirdi. Ayni vaqtda mamlakatlarimiz tashqi 
hamkorlar bilan o‘zaro munosabatlarni yo‘lga qo‘yishda 
umumiy yoki yaqin pozitsiyadan turib faol harakat qilmoqda. 
Markaziy Osiyodagi bunday o‘zgarishlar butun dunyoda yuqori 
baholanmoqda va e’tirof etilmoqda.

Abduvali SOYIBNAZAROV,
sharhlovchi (“Xalq so‘zi”). 

“Xalq so‘zi”.



“Sharq” nashriyot-matbaa aksiyadorlik kompaniyasi bosmaxonasi. Korxona manzili:
     Buyuk Turon ko’chasi, 41.     O‘zA yakuni — 23.15   Topshirildi — 01.50         1 2 3 4 5 6

MANZILIMIZ:
100066,

Toshkent shahri,
Islom Karimov ko‘chasi, 55-uy.

Navbatchi muharrir F. Bozorov.

Musahhih S. Islomov. 

Gazeta tahririyat kompyuter markazida terildi hamda operator
A. Ismailov tomonidan sahifalandi. 

Devonxona 71-259-74-51; kotibiyat 71-259-74-53;  
e’lonlar 71-259-74-55.

TELEFONLAR:

MUASSISLAR:
O‘zbekiston Respublikasi Oliy Majlisi 

Qonunchilik palatasi Kengashi
O‘zbekiston Respublikasi Oliy Majlisi 

Senati Kengashi

2020-yil 25-martda  O‘zbekiston Respublikasi Prezidenti Administratsiyasi huzuridagi  
Axborot va  ommaviy kommunikatsiyalar  agentligida  0001-raqam bilan ro‘yxatga  olingan. Nashr  indeksi — 229. 

Buyurtma  G-242.   15 407 nusxada  bosildi.  Hajmi — 2 taboq.  Ofset usulida  bosilgan. Qog‘oz bichimi A-2.  
Bahosi kelishilgan narxda.

Bosh muharrir O‘tkir RAHMAT
Xalq so‘zi

Narodnoe slovo

Tahririyatga kelgan qo‘lyozmalar taqriz qilinmaydi va  
muallifga qaytarilmaydi.

Gazetamiz haqidagi ma’lumotlarni yuklab olish uchun QR-kodini telefoningiz orqali skaner qiling.

Gazetaning poligrafik jihatdan sifatli chop etilishiga “Sharq” nashriyot-
matbaa aksiyadorlik kompaniyasi mas’ul.

Bosmaxona telefoni: 71-233-11-07.

Gazetaning yetkazib berilishi uchun obunani rasmiylashtirgan  
tashkilot javobgar.

2025-yil 28-martJaRayON   www.xs.uz        /xalqsuzi.uz         @xs_uz4 Xalq so‘zi

O‘zLiDeP
Yaqinda davlatimiz rahbari kichik va 

o‘rta biznes vakillari bilan uchrashuvda 
tadbirkor larn ing barcha takl i f  va 
tashabbuslari o‘rin olgan Farmonni 
imzolashini, u qo‘shimcha hujjatlarni kutmasdan to‘g‘ridan-to‘g‘ri amaliyotga 
kiritilishini aytgandi. 19-martda va’da qilingan hujjat – “Kichik va o‘rta biznesning 
iqtisodiyotdagi o‘rnini oshirish chora-tadbirlari to‘g‘risida”gi Prezident Farmoni 
imzolandi. Unda 2025-yilda kichik va o‘rta biznesni rivojlantirishning asosiy 
maqsadli ko‘rsatkichlari belgilandi.

O‘zbekiston Liberal-demokratik partiyasi fraksiyasi a’zosi Otabek 
Musurmonov ushbu hujjatning ahamiyatiga to‘xtalib, bu tadbirkorlar uchun katta 
imkoniyat ekanini ta’kidladi.

“Binobarin, Farmon bilan 2025-yil 1-maydan boshlab, o‘zini o‘zi band 
qilgan shaxslar yakka tartibdagi tadbirkor yoki yuridik shaxs sifatida davlat 
ro‘yxatidan o‘tkazilganda davlat boji undirilmaydi. O‘z faoliyatini yakka tartibdagi 
tadbirkor, mikrofirma yoki kichik korxona toifasigacha yiriklashtirganlarga Oilaviy 
tadbirkorlikni rivojlantirish dasturi doirasida 50 million so‘mgacha, Kichik biznesni 
uzluksiz qo‘llab-quvvatlash kompleks dasturi doirasida 150 million so‘mgacha 
garovsiz kreditlar beriladi. Shubhasiz, shu va boshqa belgilangan maqsadli 
vazifalar ijrosi tufayli qator ko‘rsatkichlarga hamda strategiyadan kutilayotgan 
natijalarga to‘liq erishiladi. Buning uchun zarur resurslar va imkoniyatlar safarbar 
etilayotgani e’tiborga molik”, deydi deputat.

FRAkSIYALAR
HAYOTI

“Milliy tiklanish” DP 
Mamlakatimiz rahbari yaqinda o‘tkazilgan iftorlik 

marosimidagi nutqida “Inson qadri uchun, inson baxti uchun” 
degan ezgu g‘oya faoliyat dasturimizga aylanayotgani, 
shu asosda millati, tili va dinidan qat’i nazar, har bir 
vatandoshimizning huquq va manfaatlarini ta’minlash ijtimoiy 
hayotimizda yetakchi o‘ringa chiqayotganini ta’kidladi.

O‘zbekiston “Milliy tiklanish” demokratik partiyasi 
fraksiyasi a’zosi Umida Rahmonova bu haqda o‘z munosabatini bildirib, 
so‘nggi yillarda milliy va diniy qadriyatlarimizni asrab-avaylash, ularni 
zamon talablari asosida rivojlantirish bo‘yicha muayyan ishlar amalga 
oshirilayotganini qayd etdi.

“Ayniqsa, fuqarolarning vijdon erkinligi sohasidagi konstitutsiyaviy huquqlari 
to‘liq ta’minlanayotgani bu oyda yanada yaqqol namoyon bo‘lmoqda. Eng muhimi, 
xayrli amallar, ahillik va hamjihatlik, mehr-saxovat, sabru qanoat, axloq-odob, 
ilmu ma’rifat fazilatlari jamiyatimizda tobora mustahkamlanib, odamlarimizni 
bir-birlariga yanada yaqinlashtirmoqda. Buni biz yoshlarimizning qalbi va ongiga 
ilm-ma’rifatni targ‘ib etish orqali singdirishimiz kerak. Zero, yosh avlodni mana 
shunday ruhda tarbiyalash barchamizning asosiy vazifamiz bo‘lishi zarur”ligi 
haqida deputat fikr yuritgan.

O‘zXDP
Oliy Majlis Qonunchilik palatasining o‘tgan hafta 

bo‘lib o‘tgan majlisida “Bolalarni zo‘ravonlikdan 
himoya qilish tizimi takomillashtirilishi munosabati 
bilan O‘zbekiston Respublikasining ayrim qonun 
hujjatlariga o‘zgartirish va qo‘shimchalar kiritish to‘g‘risida”gi qonun loyihasi 
birinchi o‘qishda ko‘rib chiqilib, qizg‘in munozaralarga sabab bo‘lgandi. 

O‘zbekiston Xalq demokratik partiyasi fraksiyasi a’zosi Dilbar Mamajonova 
bugungi kunda huquqni qo‘llash amaliyotida bolalarning huquqlari, erkinliklari 
hamda qonuniy manfaatlari ishonchli himoya qilinishini ta’minlash bilan bog‘liq 
ayrim masalalar mavjudligiga e’tibor qaratib, loyihaning ahamiyatli jihatlariga 
to‘xtalib o‘tdi. 

“Bugun ijtimoiy tarmoqlar orqali bolalar zo‘ravonligi bilan bog‘liq ayrim 
holatlarga guvoh bo‘lyapmiz. Bu ularning huquqlarini kafolatlash tizimini 
takomillashtirishni taqozo etadi. Ko‘rib chiqilgan qonun loyihasi bilan Jinoyat va 
Ma’muriy javobgarlik to‘g‘risidagi kodekslarga bolalarni jinsiy zo‘ravonliklardan 
himoyalash, bolalar tasvirlangan pornografik mahsulotlarni saqlaganlik 
uchun javobgarlikni belgilashni nazarda tutuvchi o‘zgartirishlar kiritilmoqda. 
Xususan, o‘n olti yoshga to‘lmagan shaxsga nisbatan uyatsiz-buzuq harakatlar 
telekommunikatsiya tarmoqlaridan yoki Internet jahon axborot tarmog‘idan 
foydalangan holda sodir etilganligi uchun javobgarlik nazarda tutilmoqda. Hujjat 
bolalarning huquqlari, erkinliklari ishonchli himoya qilinishini ta’minlashda muhim 
o‘rin tutadi. Zero, har bir bolaga g‘amxo‘rlik ko‘rsatish, ularni qo‘llab-quvvatlash, 
manfaatlarini himoya qilish ustuvor vazifalarimizdan sanaladi”, deydi deputat.

“Adolat” SDP
Shu yil 5 – 9-aprel kunlari Toshkent 

shahrida Parlamentlararo Itt i foqning 
150-yubiley assambleyasi bo‘lib o‘tadi. Ushbu tadbir nafaqat O‘zbekiston, balki 
butun Markaziy Osiyo tarixida ilk bor o‘tkazilayotgan eng yirik parlamentlararo 
anjuman sifatida muhim ahamiyatga ega bo‘lib, ayni kunlarda ushbu jarayonga 
qizg‘in tayyorgarlik ko‘rilmoqda.

O‘zbekiston “Adolat” sotsial-demokratik partiyasi fraksiyasi a’zosi Dilmurod 
Ismoilov ijtimoiy tarmoqdagi sahifasi orqali bu haqda fikr-mulohazalarini bildirdi.

“Mazkur assambleyaning mamlakatimizda o‘tishi Prezidentimizning ichki va 
tashqi siyosati strategiyasiga, amalga oshirilayotgan tub islohotlar samarasiga 
bo‘lgan xalqaro hamjamiyatning yuksak ishonchi va e’tirofi namunasidir. 
Qolaversa, milliy parlamentimizning xalqaro obro‘si tobora ortib borayotgani, 
o‘zbek parlamenti diplomatiyasi amaliy harakatga aylanganini ko‘rsatmoqda. 
Qonun ijodkorligi, parlament nazorati va shu kabi yo‘nalishlardagi milliy tajribamiz 
dunyo hamjamiyati, xorij parlamentariylari, jamoatchiligi tomonidan keng e’tirof 
etilayotganidan ham dalolat bermoqda. Bu tadbir milliy parlamentarizmni 
rivojlantirish barobarida mintaqadagi barqarorlik, adolat va hamkorlikni 
mustahkamlashga xizmat qiladi”, deydi deputat.

O‘zbekiston
ekologik partiyasi

Mamlakatimizda Orolbo‘yi mintaqasining ekologik 
holatini barqarorlashtirish, mintaqaning ijtimoiy-iqtisodiy 
rivojlanishini jadallashtirish hamda aholi turmush 
tarzini yaxshilashga qaratilgan keng qamrovli islohotlar 
amalga oshirilmoqda. Mazkur ishlarni uzviy davom 
ettirish maqsadida quyi palatadagi Ekologik partiya 
fraksiyasi hamda Ekologiya va atrof-muhitni muhofaza 
qilish masalalari qo‘mitasi tomonidan Qoraqalpog‘iston 
Respublikasi Mo‘ynoq tumanida “Orol – parlament 
nigohida” mavzuida ekologik aksiya o‘tkazildi.

O‘zbekiston Ekologik partiyasi fraksiya a’zosi Javlon Abdullayev aksiyada 
Orol dengizining qurigan tubida “yashil qoplamalar”, himoya o‘rmonzorlari barpo 
etish maqsadida 100 qop qandim, qoraburaq, cherkez hamda saksovul urug‘lari 
yetkazilib, ekish tadbirlari o‘tkazilganini qayd etdi. 

“Aksiya doirasida Orol dengizi tarixiy muzeyi bilan ham tanishdik. Dengiz 
bo‘yidagi eng katta port shahar – Mo‘ynoq aholisining yashash tarzi, baliqchilik 
sanoati hamda o‘sha davrdagi flora va faunaning naqadar boy bo‘lganiga yana 
bir bor guvoh bo‘ldik. “Kemalar qabristoni”ga tashrifda esa dengizning qurishi 
natijasida yuzaga kelgan holatni ko‘rdik. Orol fojiasi oqibatlarini yumshatish, 
aholining turmush darajasini yaxshilash bo‘yicha amalga oshirilishi lozim bo‘lgan 
ishlar haqida fikr almashdik”, deya ta’kidlaydi deputat.

“Xalq so‘zi”.

150-yubiley assambleyasining asosiy 
mavzusi “Ijtimoiy taraqqiyot va adolat uchun 
parlament harakati” deb nomlangan bo‘lib, 
tadbir doirasida kambag‘allikni qisqartirish va 
tenglikni ta’minlash, inson huquqlari himoyasi 
va parlament nazorati, ijtimoiy inklyuziya hamda 
imkoniyatlar tengligi, barqaror rivojlanish va 
iqlim o‘zgarishiga qarshi kurash, yoshlar, 
ayollar va ijtimoiy zaif guruhlarning huquqlarini 
himoya qilish kabi masalalar muhokama etilishi 
rejalashtirilgan.

Ayni vaqtda bu mavzular jahon miqyosida 
ham dolzarb bo‘lib, assambleya muhokamalari 
global siyosiy yondashuvlarni shakllantirishda 
muhim rol o‘ynaydi. Qolaversa, Toshkentda 
o‘tkaziladigan ushbu xalqaro anjumanning 
O‘zbekiston va Markaziy Osiyo taraqqiyoti 
uchun ham ahamiyati yuqori.

Parlamentlararo Ittifoq dunyo mamlakatlarining 
qonun chiqaruvchi organlari uchun global muloqot 
maydoni hisoblanadi. Uning doirasida muhokama 
qilingan masalalar jahon hamjamiyati e’tiboriga 
yetkaziladi. U BMT Bosh Assambleyasi qoshidagi 

Xususan, uning doirasida 
shu yilning 24-25-mart kunlari 
Qoraqalpog‘iston Respublikasi 
J o ‘ q o r g ‘ i  K e n g e s i ,  x a l q 
deputatlari viloyat va Toshkent 
shahar Kengashlari doimiy 
komissiyalari rahbarlari Senatda 
amaliyot o‘tadi. Ushbu amaliyot 
davomida Senat qo‘mitalari 
fao l i ya t i  b i lan  tan ish i ld i , 
mahalliy Kengashlarning o‘zaro 
hamkorligini rivojlantirish va 
hududlarning ijtimoiy-iqtisodiy 
taraqqiyot iga o id dolzarb 
masalalarda mahalliy vakillik 
organlarining ishtirokini oshirish 
bo‘yicha muhokamalar bo‘lib 
o‘tdi.

Seminar  i sh t i rokch i la r i 
qonunchilik jarayoniga mahalliy 
Kengashlar deputatlarini jalb 
etish, ularning fikr-mulohazalarini 
inobatga olish hamda qabul 
qilinayotgan qonunlarda hududiy 
xususiyat va imkoniyatlarni aks 
ettirish bo‘yicha ko‘nikmalarga 
ega bo‘ldi.

Bundan tashqari, doimiy 
komissiyalar rahbarlari uchun 
Senatning Agrar, suv xo‘jaligi 
masalalari va ekologiya qo‘mitasi 
tomonidan o‘quv seminari 
o‘tkazildi. Unda parlament 
yuqori palatasi tomonidan 
i sh lab  ch iq i l gan  us lub i y 
qo‘llanma taqdim qilinib, doimiy 
komissiyalar faoliyatini samarali 
tashkil etish, asosiy yo‘nalishlar 
bo‘yicha aniq rejalar belgilash 
hamda vakolatlar doirasida 
muhim masalalarni muhokama 
qilish bo‘yicha amaliy tavsiyalar 
berildi.

S h u n i n g d e k ,  m a h a l l i y 
K e n g a s h l a r  v a  d o i m i y 
k o m i s s i y a l a r  f a o l i y a t i n i 
t a k o m i l l a s h t i r i s h ,  S e n a t 
qo‘mitalari hamda mahalliy 
hokimiyat organlari hamkorligini 
mustahkamlash, ular ustidan 
nazorat samaradorligini oshirish 
zarurligi ta’kidlandi.

“Xalq so‘zi”.

Uchrashuv 

OCHIQ VA PRAgMATIK TASHQI 
SIYOSAT E’TIROFI

27-mart kuni Oliy Majlis Senati Raisi Tanzila Norboyeva Vengriya 
Davlat audit idorasi raisi Laslo Vindish boshchiligidagi delegatsiya bilan 
uchrashuv o‘tkazdi.

Senat Raisi O‘zbekiston va Vengriya 
o‘rtasidagi ko‘p qirrali hamkorlikning 
bugung i  yuksak  da ra j as i  va 
natijadorligini mamnuniyat bilan qayd 
etdi.

O ‘ z b e k i s t o n d a g i  i s l o h o t l a r, 
yaqin qo‘shnichilik hamda xalqaro 
darajadagi ochiq va pragmatik tashqi 
siyosat Laslo Vindish tomonidan 
alohida e’tirof etildi.

Muloqotda O‘zbekiston va Vengriya 
o‘rtasida o‘rnatilgan ko‘p yillik do‘stlik 
va birodarlik aloqalariga hamda ikki 

xalq o‘rtasidagi munosabatlarning 
tarixiy ahamiyatiga urg‘u berildi. Ikki 
davlat yetakchilarining sa’y-harakatlari 
bilan rivojlanib borayotgan strategik 
munosabatlar va ularni yanada 
rivojlantirish istiqbollari muhokama 
etildi.

Xususan, savdo-iqtisodiyot va 
suv xo‘jaligi sohalarida hamkorlik 
loyihalarini yo‘lga qo‘yish, har ikki 
davlat hududlari o‘rtasida muloqotlarni 
yanada faollashtirish masalalariga 
alohida e’tibor qaratildi.

Shuningdek, davlat darajasidagi 
vazifalar ijro etilishini nazorat qilish 
masalasida tajriba almashish va 
parlamentlararo aloqalarni rivojlantirish 
yuzasidan fikrlashildi.

Uchrashuv yakunida muhokama 
etilgan masalalar bo‘yicha hamkorlikni 
yanada kuchaytirishga va belgilangan 
tashabbuslarni amalga oshirishga 
kelishib olindi.

“Xalq so‘zi”.

Senat qo‘mitasida

Muhokama markazida – 
migratsiya masalalari

Oliy Majlis Senatining Xalqaro munosabatlar, tashqi iqtisodiy aloqalar, xorijiy investitsiyalar va 
turizm masalalari qo‘mitasining majlisi bo‘lib o‘tdi. 

Unda mutasaddi  vaz i r l ik  va idora lar 
rahbarlarining migratsiya sohasida mavjud 
masalalarni kompleks o‘rganish, muammolarni 
bartaraf etish hamda sohani yanada tartibga solish 
bo‘yicha “Yo‘l xaritasi”da belgilangan vazifalar ijrosi 
yuzasidan axborotlari eshitildi.

Dastlab Migratsiya agentligining faoliyati 
ko‘rib chiqildi. Ta’kidlandiki, mamlakatimizda 
migratsiya sohasi isloh qilinmoqda, ilg‘or xorijiy 
tajribani o‘rgangan holda uni yanada rivojlantirish 
uchun yangi yondashuv va mexanizmlar ishlab 
chiqilmoqda hamda amaliyotga tatbiq etilmoqda.

Shu bilan birga, senatorlar tomonidan migratsiya 
sohasida xususiy konsalting agentliklari va kasb-
hunarga o‘qitish markazlari faoliyatini tartibga solish 
uchun huquqiy-normativ hujjatlarni takomillashtirish, 
odam savdosiga qarshi kurashish va noqonuniy 
migratsiyaning oldini olish zarurligi qayd etildi. 

Majlis davomida Tashqi ishlar va Ichki ishlar 
vazirliklari hamda Yoshlar ishlari agentligining 
axborotlari ham tinglandi.

Jumladan, jabrlanuvchilarning huquq va 
manfaatlarini har tomonlama himoya qilish 
bo‘yicha amalga oshirilayotgan ishlar, xususan, 
norasmiy migratsiyaga ketayotgan fuqarolar sonini 

keskin kamaytirish va ularni kasb-hunarga o‘qitish 
markazlari faoliyatini tartibga solish masalasiga 
to‘xtalib o‘tildi.

Migratsiya sohasini rivojlantirish maqsadida 
O‘zbekistonning Xalqaro migratsiya tashkiloti bilan 
aloqalarini faollashtirish, bir qator mamlakatlar, 
jumladan, Janubiy Koreya, Kanada, Buyuk 
Britaniya, Germaniya, Finlyandiya, Latviya, Litva, 
Polsha, Ruminiya, Bolgariya kabi davlatlardagi 
rekruting tashkilotlari va salohiyatli ish beruvchilar 
bilan hamkorlikni jadallashtirish ishlari olib 
borilayotganligi qayd etildi.

Garchi keyingi yillarda migratsiya sohasida 
islohotlar amalga oshirilayotgan bo‘lsa-da, uni 
yanada rivojlantirish, ichki va tashqi mehnat 
bozorini barqarorlashtir ishda i lg‘or xori j iy 
mamlakatlar amaliyotlarini o‘rganish kabi qator 
muhim vazifalarni o‘z vaqtida va sifatli ijro etishda 
ayrim tizimli muammo va kamchiliklar saqlanib 
qolayotgani aytildi.

Majlis yakunida sohada mavjud muammolarga 
yechim topish yuzasidan tegishli taklif va tavsiyalar 
ishlab chiqildi hamda qo‘mitaning tegishli qarori 
qabul qilindi.

“Xalq so‘zi”.

Vakillik 
organlari 
faoliyatiga 
e’tibor

Seminar

Oliy Majlis Senati tomonidan 
mahalliy Kengashlar doimiy 
komissiyalari a’zolarining bilim 
va ko‘nikmalarini oshirish, 
qonunchilikdagi yangiliklar 
bo‘yicha xabardorligini 
kuchaytirish hamda o‘zaro 
hamkorlikni mustahkamlash 
maqsadida seminarlar tashkil 
etilmoqda.

kuzatuvchi-tashkilot maqomiga ega. O‘zbekiston 
mazkur Ittifoqqa 1992-yilda a’zo bo‘lgan. 2017-
yil 13-oktyabrdan mazkur tashkilotdagi a’zoligini 
qayta tiklagan.

Parlamentlararo Ittifoqning ushbu yubiley 
assambleyasida parlamentdagi ayollar forumi 
o‘zining 40 yilligini ham nishonlaydi. Bu ba’zi 
mamlakatlarda ayollar huquqlari bo‘yicha 
yangi muammolar paydo bo‘layotgani va 
mamlakatimizda ayol deputatlar ulushi 32 foizni, 
Senatda esa 25 foizni tashkil etgani fonida 
muhim voqea hisoblanadi.

Shuningdek, Parlamentlararo Ittifoqning 
boshqa organlari, jumladan, uning to‘rtta mavzuli 
doimiy qo‘mitasi, Yosh parlamentariylar forumi, 
parlament a’zolarining inson huquqlari bo‘yicha 
qo‘mitasi, Yaqin Sharq masalalari qo‘mitasi va 
Ukrainadagi urushni tinch yo‘l bilan hal qilish 
bo‘yicha ishchi guruhi ham yig‘iladi.

Ushbu xalqaro darajadagi muhim tadbir 
o‘zining tarixiy ahamiyati bilan ham ajralib turadi. 
Bu esa nafaqat parlamentlar o‘rtasidagi muloqot 
va hamkorlikning mustahkamlanishi, balki global 

muammolarga parlament darajasida yechimlar 
izlashda yangi imkoniyatlar eshigini ham ochadi.

O‘zbekiston ochiqlik, islohotlar va muloqot 
siyosatini izchil davom ettirib kelmoqda. 
Prezidentimiz Shavkat Mirziyoyev rahbarligida 
amalga oshirilayotgan demokratik yangilanishlar, 
fuqarolik jamiyati institutlarini mustahkamlash, inson 
huquqlarini ta’minlash borasidagi qat’iy siyosatimiz 
xalqaro hamjamiyatda e’tirofini topmoqda.

Mamlakatimiz ushbu nufuzli assambleyaga 
mezbonlik qilish bilan birga yurtimizdagi 
parlament tizimining ochiqligi va faolligini 
namoyon etish asnosida barcha parlamentlar 
o‘rtasidagi o‘zaro ishonch, do‘stlik va sheriklik 
rishtalarini yanada mustahkamlashga ham 
munosib hissa qo‘shadi.

Shuningdek,  assambleya doi ras ida 
muhokama qilinadigan ijtimoiy muhofaza, qonun 
ustuvorligini ta’minlash, gender tengligi va inson 
huquqlarini himoya etish kabi dolzarb masalalar 
xalqaro hamkorlikni chuqurlashtirishga ham 
xizmat qiladi.

O‘zbekiston – ochiq va ishonchli hamkor 
bo‘lib, doimo tinchlik va taraqqiyot yo‘lida 
b i rgal ikdagi  sa’y-harakat larga tayyor. 
Assambleya so‘ngida Parlamentlararo Ittifoqning 
rezolyutsiyalari va Toshkent deklaratsiyasi qabul 
qilinishi ko‘zda tutilgan.

Sayyora ABDUKARIMOVA, 
Oliy Majlis Senati a’zosi.

gLOBAL MUAMMOLARgA YeCHIM 
TOPISHDA MUHIM PLATFORMA

Markaziy Osiyoda birinchi marta o‘tkaziladigan Parlamentlararo Ittifoq 
assambleyasi O‘zbekistonning mintaqada parlamentlararo diplomatiya 
markaziga aylanayotganidan dalolat beradi. 5 – 9-aprel kunlari bo‘lib o‘tadigan 
mazkur anjumanda dunyoning 180 ta mamlakati, 15 ta kuzatuvchi davlat 
hamda 25 dan ortiq xalqaro va parlamentlararo tashkilotlardan 2 mingga yaqin 
delegatlar ishtirok etishi kutilmoqda.

Ma’lumki, Parlamentlararo Ittifoq 
1889-yilda asos solingan xalqaro 
tashkilot bo‘lib, u parlamentlararo 
muloqot uchun eng yirik platforma 
hisoblanadi. Unga 180 dan ziyod 
mamlakatlar a’zo, shuningdek, 15 
ta mintaqaviy parlament va 15 ta 
kuzatuvchi tashkilot faoliyat yuritadi. 

“Ijtimoiy taraqqiyot va adolat 
uchun par lament  harakat i ” 
m a v z u i d a  o ‘ t k a z i l a d i g a n 
a s s a m b l e y a n i n g  t u r k u m 
yig‘ilishlarida jahon mamlakatlari 
parlamentlari delegatsiyalari qator 
yo‘nalishlarda muhokamalar olib 
boradilar. Xususan, aholini ijtimoiy 
himoya qilish va kambag‘allikni 
qisqartirish, qonun ustuvorligini 
ta ’min lash,  inson huquqlar i 
h imoyas i ,  gender  teng l ikn i 
kafolatlash, ilm-fan, texnologiyani 
rivojlantirish hamda yoshlarni 
qo‘llab-quvvatlash kabi dolzarb 
masalalar ko‘rib chiqilishi nazarda 
tutilgan.

Shu o‘rinda qayd etish joiz, 
so‘nggi yillarda yurtimizda bu 
borada jadal  is lohot lar ol ib 
bor i lmoqda.  Bi rg ina ahol in i 

ijtimoiy himoya qilish masalasiga 
to‘xtaladigan bo‘ lsak, ularni 
qo‘llab-quvvatlash, farovonligini 
oshirish davlatimiz siyosatining 
ustuvor vazifalaridan sanaladi. 
Yaqin davrga qadar ijtimoiy himoya 
t iz imin i  muvof iq lasht i ruvchi , 
m a z k u r  s o h a d a  d a v l a t 
siyosatini olib boruvchi organ 
va umuman olganda, yagona 
qarash mavjud emasdi. Vazirlik 
v a  i d o r a l a r g a  y u k l a t i l g a n 
vazifalarning takrorlanishi sababli 
yagona ma’lumotlar bazasining 
markazlashgan holda yuritilishiga 
imkon bo‘lmagan. 

Aholiga sifatli hamda manzilli 
ijtimoiy xizmatlar va yordamlar 
ko ‘ rsa t i shn i  yo ‘ lga  qo ‘y ish 
m a q s a d i d a  P r e z i d e n t i m i z 
tashabbusi bilan 2023-yilda Ijtimoiy 
himoya milliy agentligi tashkil 
etildi. Ijtimoiy himoya yo‘nalishida 
davlat siyosatini yurituvchi yagona 
organga asos solinishi Jahon 
banki, Xalqaro mehnat tashkiloti 
va YUNISEF tomonidan qo‘llab-
quvvatlangan hamda bu jarayonda 
ekspertlar hamkorligi ta’minlangan. 

Raqamlarga e’tibor qaratadigan 
bo‘lsak, Davlat byudjetidan ijtimoiy 
himoyaga 2016-yilda 2 trln. so‘m 
sarflangan bo‘lsa, 2024-yilga kelib 
9,8 baravarga oshib, taxminan 20,3 
trln. so‘mga yetdi. Bu mablag‘ yalpi 
ichki mahsulotning 1,4 foizini tashkil 
etmoqda.

Ushbu is lohot lar  i j t imoiy 
himoyaga muhtoj aholi qatlamlarini 
qo‘llab-quvvatlash va ularning 
farovonligini oshirishga qaratilgan 
bo‘lib, bu yo‘nalishda bir qator 
qonun la rga  o ‘zgar t i r i sh  va 
qo‘shimchalar kiritildi. Shuningdek, 
Prezident Farmon va qarorlari 
imzo land i .  Bu  o ‘zgar ish la r 
ijtimoiy adolatni ta’minlash, aholi 
turmush darajasini yaxshilash va 
davlatning ijtimoiy himoya tizimini 
takomillashtirishga xizmat qiladi.

Binobarin, 2024-yil 13-dekabr 
kuni davlatimiz rahbari raisligida 
ijtimoiy himoya yo‘nalishidagi 
ishlar nati jadorl igi va 2025-
yi l  uchun ustuvor vazi fa lar 
m u h o k a m a s i  y u z a s i d a n 
o ‘ t k a z i l g a n  v i d e o s e l e k t o r 
yig‘ilishida Konstitutsiyamizda 
mustahkamlangan “O‘zbekiston –

 ijtimoiy davlat” tamoyili asosida 
mehr va ko‘mak tizimi aholiga 
yaqinlashtirilayotgani qayd etildi. 
Jumladan, barcha hududda “Inson” 
ijtimoiy xizmatlar markazlari ochilib, 
102 ta ijtimoiy xizmat mahallalarda 

yo‘lga qo‘yilgani, ijtimoiy xodimlar 
uyma-uy yurib, reestrda bo‘lmagan 
yana 95 ming muhtoj odamga 
yordam ko‘rsatilayotgani, 51 ming 
odamga nogironlik belgilanib, 
26 ming nafari protez olgani va 
yotib qolgan 4 ming yolg‘iz keksa 
aniqlanib, ularga uyining o‘zida 
parvarish tashkil etilgani, nogironligi 
bor 5 ming nafar bola bog‘cha-
maktabga joylashgani alohida 
ta’kidlandi.

Bu  kab i  sa ’ y -ha raka t l a r 
na t i j as ida  mamlaka t im izda 
ijtimoiy himoyaga muhtoj aholi 
farovonligi oshmoqda, inklyuziv 
ta’lim yanada taraqqiy topmoqda. 
Ya’ni barcha fuqarolar, jumladan, 
nogironligi bo‘lgan shaxslar uchun 
teng imkoniyat va shart-sharoitlar 
yarat i layot i r.  Ayt ish zarurki , 
inklyuziv jamiyat – faqatgina davlat 
siyosati emas, bu har birimizning 
harakatimiz bilan shakllanadigan 
ulkan qadriyatdir. Shu bois bunda 
jamoatchi l ik  dunyoqarashin i 
o‘zgartirish, ijtimoiy adolat va 
bag‘rikenglikni kuchaytirish orqali 
nogironligi bo‘lgan shaxslarning 
hayot  s i fa t i  va jamiyatdagi 
ishtirokiga ijobiy ta’sir ko‘rsatadigan 
muhim tashabbuslarni ro‘yobga 
chiqarishimiz maqsadga muvofiqdir.

Jasur JUMAYEV,
Oliy Majlis Qonunchilik 

palatasi deputati.

Shu yilning 5 – 9-aprel kunlari Toshkent shahrida 
Parlamentlararo Ittifoqning 150-yubiley assambleyasi bo‘lib 
o‘tadi. Ushbu tadbir nafaqat O‘zbekiston, balki butun Markaziy 
Osiyo tarixida ilk bor o‘tkazilayotgan eng yirik parlamentlararo 
anjuman sifatida muhim ahamiyatga ega bo‘lib, yurtimizning 
xalqaro maydondagi obro‘si ortib borayotgani va keng e’tirof 
etilayotganidan dalolat beradi.

IjTIMOIY TARAQQIYOT – FAROVONLIK OMILI


